
ДАГАЛОАТТАМ
№ 39 (12766) Ардара бутт 15 ди 2026 шу

ГIазданаькъан Ахьмад

Тахан Россе белгалдеш да 
тIема сийлен Ди - Даькъасте 
лораеш, тIабенача немций-
моастагIчун бIена духьалъ-
этта Ди. Из тIом лаьттар 
1942 шера, кIимарса бетта 
25-ча денгара дIаболабенна, 
1943 шера ардара бетта 9-ча 
денга кхаччалца. Из керт-
тера хилар Сийлахь-бок-
кхача Даьймехка тIем тIа. 
ЦIеча эскаро моастагIа 
МагIалбика тIавитанзар, 
цо вIашагIбелла тийша-
болх чакхбаланзар. Даькъа-

стен мехкдаьтта тIакхача 
гIерташ вар моастагIа, бакъ-
да духьалъэттача совет-
ски эскаро из вохавир. Цу 
юкъе доккха дакъа лаьцар 
МагIалбике дIахьош хинна-
ча тIема операце.

«Даькъасте лораеш лаьт-
тача тIема исторецара 
лоархIамегIа йола оагIув я 
МагIалбике лаьтта тIом. Укха-
за къиза тIема денош дIахьош 
турпала денал дола Даьхен 
къонгаш, советски союза сал-
тий, мехка бахархой цаI санна 
духьалъэттар моастагIчоа, из 

МагIалбике чу ца валийта. 
Цига иштта денал гойтарах 
Российски Федераце Прези-
дента Путин Владимира Ама-
рах МагIалбика «ТIема сий-
лен шахьар» аьнна цIи елар. 
Цига доккха дакъа юкъе-
дера ГIалгIайчен бахархо-
ша, уж денал долаш латар 
моастагIчоа духьалъэтта. 
Вай лорабеш лелабу царех 
бола дагалоаттам. Из Кота-
ло гаргайоалаеш лийгарий 
сий ду. Вай декхар да къо-
нача тIехьенга кхоачийташ, 
царех бола дагалоаттам лела-
бар, царна шоай мехка исто-

ри дикагIа довзийташ. Даим 
сий долда бейнача турпал-
хой! ЛерхIам хилба вай Даьхе 
бахьан летарий», - аьлар 
ГIалгIайчен кулгалхочо Кела-
матанаькъан Махьмуд-Iаьлас.

1942 шера гурахьа 
МагIалбик яккха тIавенача 
моастагIчун боккха тIема низ 
бар, цунгахьа совле а яр, бакъ-
да цунна дага хиннадацар 
ше иштта вохаваь тIехьашка 
кхоссаргва, аьнна. Советски 
бIухоша кIаьдваь, хIалакваь 
бохабир цун низ, Эдала даькъ 
тIа ший тIема низ баккха 
таро яланзар цунна.

ГIалгIайчен 
Кулгалхочун 
стипенди 
хьожадарца 
дувзаденна 
дехараш 
чуэцаш да
Ужахьанаькъан Хьамзат

2026-2027 деша-
ра шера ГIалгIайчен 
Кулгалхочун стипен-
деш ийдара дехараш 
хьаэцаш бола болх 
дIаболабаьб. Цу юкъе 
хила бокъо йолаш ба 
шоллагIча е кхоалагIча 
курсе, иштта кхы 
а лакхегIарча кур-
сашка дешаш бола 
ГIалгIайчен студен-
таш. Из програм-
ма лаьрхIа я россий-
ски вузий студенташ-
та, иштта ГIалгIайчен 
паччахьалкхен коллед-
жий, техникумий  сту-
денташта. Керттера 
дIадехараш - академи-
чески декхар цахилар, 
хьалхара ши сесси дика 
дIаенна хилар.

ГIалгIайчен деша-
ра, Iилман Министер-
стве «Сердало» газета-
га ма аллара, каьхаташ 
хьаийду 2026 шера, ар-
дара бетта 9-ча денга-
ра 30-ча денга кхаччал-
ца оршот, пIаьраска де-
ношка 15:00 даьлча денз 
17:00 сахьат даллалца 
укх адресах: Наьсарен-
Шахьар, Московски урам, 
37, 3-гIа гIат, кабинет 
№6 (ГIалгIайчен дешара, 
Iилман Министерство).

Цига лаьрххIача опе-
раце бIухой, цар дезалаш 
бокъо йолаш ба аргIагIа 
доацаш каьхаташ дIадала, 
арахьа деша багIараш 
шоаш тIахила безаш бац. 
Царна болча аьттонна 
QR-кодага гIолла шоаш 
хоам хьабайта йиш хур-
гйолаш вIашагIделлад из 
гIулакх. Цу тIа хила деза 
тIеххьарча шин семестрах 
долча цар дешара тола-
мех дола хоамаш.

QR-кодага гIолла хоам 
бе таро хургья 2026 шера 
ардара бетта 31-ча денга 
кхаччалца, бакъда из дар 
аьнна бIарчча каьхаташ 
чудалара болх цу тIа чак-
хбоалаш бац.

ГIалгIайчен пачча-
хьалкхен университе-
та студенташта кIеззига 
кхыча тайпара да каьхаташ 
чудалара хьал. Уж хор-
жаргба вуза кулгалхоша 
шоаш, цудухьа каьхаташ 
цар дIадохьийтаргда уни-
верситета администраце.

Яхьа хьалаш дикагIа 
довза таро я ГIалгIайчен 
дешара, Iилман Мини-
стерствон сайта тIа.

Баркинхой Мурад

Келаматанаькъан Махьмуд-
Iаьлас дакъа лаьцар, лаьрххIа 
зизаш а доахкаш, дIахьош 
хиннача Россе тIема сий-
лен Ди хилара хетаяьча кхе-
тачене. МагIалбика кхален 
СоагIапча «Даькъасте лорая-
ра» яха керда сийленг хьадел-
лаш дар. Цига гулбелар дукха 
лакхарча даржашка латта нах, 
Iаьдала низа викалаш, юкъ-

арло. Иштта цига дакъа лаца 
вера республикан кулгалхо-
чунца цхьана, СКФО гIолла 
йолча Россе МВД Керттерча 
урхаллен кулгалхо, иштта ре-
спубликански чурча гIулакхий 
Министерствон кулгалхо 
Котов Владимир.

«МагIалбика лаьтта керттера 
дакъа дIалоацаш дар  Даькъа-
сте лораеш лаьттача тIем тIа. 
Укхаза тIом беш хилар бIухой а, 

бахархой а цхьана, уж духьалъ-
эттар, моастагIа мехкадаьттан-
на тIа ца кхачийта гIерташ. Из 
чIоагIа лоархIаме а дар. Баркал 
оал аз Бачурин Сергей Викто-
ровича, ветеранашта, массане-
на, МагIалбик лораеш бейнача 
бIухой дагалоаттам кхолларах. 
Из истори ноахалгара ноахалга 
доалаш дIадаха деза, вай бицбе 
йиш яц Даькъастен латар лаьт-
тача ханашка, шоай са ца кхо-
деш, моастагIчоа духьаллат-

таш, вайга сийрда кхоане кха-
чийтара цу лаьтта лийгарий 
цIераш», - аьлар Келаматанаь-
къан Махьмуд-Iаьлас.

МагIалбика доал деча даькъ 
тIа  сийленг оттадар хьаллаь-
цар яр СКФО гIолла йола Россе 
МВД Керттера урхалле. Из 
исторически проект кхоачашъ-
яр цо могадир. Из лоархIаме а 
я, республикан тIема - истори-
чески тIехьале лораяра.

Мехкада: Даькъасте лораеча лоархIаме моттиг 
дIалоацаш хилар ГIалгIайчен бахархой

Турпалхой дагалаьцар, «Даькъасте 
лаьтта тIом» яхача кердача сийленга юхе

ГIазданаькъан Ахьмад

ГIалгIайчен МагIалбика кха-
лен СоагIапча лаьрххIа 
йола кхетаче хилар, 1942 
шера МагIалбике моастагIа 
чугIертача хана, цунна ду-
хьалъэттача къонача курсан-
тий сийна сийленг хьадел-
лаш. Цу дагалоаттамо цIаккха 
дицдергдоацаш дир С. М. Ки-
рова цIерагIча Буро тIарча 
тIема училищен курсанта-
ша гойта денал, цар турпалал. 
Уж денал долаш духьалъэттар 
моастагIчунна, МагIалбика го 
баь моастагIа тIавенача хана. 
Из исторен-мехкагIончий 
моттиг гIалгIай лаьтта хьаел-
лаш кулгалхоша, иштта Даь-
къастен федеральни куран-
га гIолла йолча Россе МВД 
Керттерча урхаллен болхлоша 
массе оагIорахьара новкъо-
стал дир.

«Сийленг хьаделлаш дакъа 
лаьцар ГIалгIайчен кулгалхо-
чо Келаматанаькъан Махьмуд-
Iаьлас, СКФО гIолла йолча 
Россе МВД ГУ кулгалхочо Бачу-
рин Сергея, ГIалгIайчен чурча 
гIулакхий министра Котов 
Владимира, бокъонаш лора-
ерий викалаша, депутаташа, 
МагIалбика кхален бахархоша, 
ветеранаша. Цига дакъа лоа-
цаш хиннараша мемориала тIа 
зизаш даьхкар, бейнараш да-
галаьцар йист ца хулача ми-
нотаца. Иштта зизаш даьхкар 
МагIалбика кхален бIухой сий-
лен улга тIа», - аьлар «Серда-
ло» газетага, ГIалгIайчен Пач-
чахьалкхене.

Из сийленг хьакхоллар 
лоархIаме дар, исторически 
бакъдар лорадара, курсантий-
кировций денал цIаккха диц-
лургдоацаш дагалоаттадара. 
Керда сийленг оттадаро таро 

лу Даькъасте бахьан, цу унзар-
ча 1942 шера, гурахьа лаьттача 
тIема духьалъотташ латаш хин-
нача къонача турпалхой сий де, 
царна карагIдаьннар дагалоат-
таде. МоастагIчун низ дуккха 
а дукхагIа бар аьнна доацаш, 
цун низ кхачанзар вай салтий 
юхабаха, керттерча доазонна 
тIакхача гIийрта моастагIа во-
хавир, цигара юхаверза везаш 
хилар.

«Сердало» газето хьалхагIа 
яздаьдар, 1942 шера Алхан-
чуртски дукъ тIа боккха тIом 
латтарах. Цу хана Гитлера ко-
мандоване ший чIоагIагIа 
бола низ тIабера Шолжа-ГIала, 
Баку моттигашкара мехк-
даьтта ший доалахьа дерза-
де гIерташ. Бакъда вермахта 
дикагIа йолча танкашта, «Ви-
кинг» СС чIоагIагIа лоархIаш 
болча бIуна, бов кийча болаш, 
духьалбаьлар советски салтий. 

Къаьстта цига белгалбаьнна-
рех бар С. М. Кирова цIерагIча 
НКВД тIема училищен къона 
курсанташ. Хургболча эпсарех 
вIашагIбеллар лаьрххIа бола 
танкашта духьалара бIу, цар 
керттера герз дар танкашта ду-
хьала етта топаш. МагIалбика 
кIалха кхаьчача немций лира-
ча бIуна духьалъотта безаш 
бар уж, бакъда кхерабенна юха 
ца боалаш, къонача кировцаша 
денал, майрал гойташ тIом бир. 
Даим детташ долча герзах, лак-
хера чуеттача бомбаех кхера-
бенна юхабаланзар, уж нийса 
тIаболхар моастагIчунна - уж 
юххе хьатIакхаьчача, тIаккха 
топаш йолайора.

Из дукха цIий Iомохкадаь 
латар цIаккха а дицдергдац, 
цар сий дергда адамаш мел да-
хача хана.

Эггара халагIа ха яр цу 
тIем тIа 1942 шера тов бетта 
28-ча дийнахьа. Цу дийна-
хьа, гIалгIай юрта СоагIапча, 
тIехьагIа «Даькъастен Прохо-
ровка» оал цох, дIаболабелар 
дукхача сахьаташка лаьт-
та танкашца беш хинна тIом. 
Цу хана, чIоагIача танкаш-
ца тIабоагIача моастагIчун 
бIуна духьалъэттар майо-
ра Филиппов Владимира кул-
гал деш хинна 52-гIа къаьстта 
йола Гвардейски танкай тоаба, 
хIаьта курсанташ-кировцаш 

иштта турпала денал гойташ 
тIом беш бар лаьтта. Духхьа-
ла цхьан дийнахьа-бийсан цар 
йохайир, йоагайир 25 немций 
танк.

Цул тIехьагIа дукха ха 
дIаяхар, бакъда наха дика 
дагайоагIа уж унзара ханаш. 
Тахан ноахалгара ноахал-
га доалаш, лораду цу даькъ 
тIа моастагIчун духьалъэтта 
шоай синош дIаденнарий сий. 
СоагIапча оттадаьча сийленга-
га хьежача дагаух, 1942 шера 
тов бетта лаьтта тIема Iазап.

Вай уйла ю, цу хана латаш 
хиннача цу къонача курсантий. 
Уж хилар МагIалбик лораеш 
къизача тIем тIа моастагIчун 
духьала лата безаш. Цо вай 
салташта тIабенар боккха низ 
бар. МоастагIа хьежар Даькъа-
стен мехкдаьтта карадерзаде, 
бакъда шоай са дехка лаьттача 
салташа из вохавир.

Вай керттера декхар да цу 
къонача турпалхоех бола дага-
лоаттам биццабар. Из дагало-
аттама сийленг дика масал да 
таханарча кагирхошта денала 
урок ялара. Вай берашта «Даь-
къастен Прохоровках» дувцаш, 
вай лорабу дIаяхача, таханарча 
ханашкара бувзам. Даим лат-
таргда адамий дегашка къо-
нача кировцашта цу тIем тIа 
карагIдаьннар, Даьхе бахьан 
цар бовр!

Курсантий денал
ГIалгIай мехка дагалоаттама улг оттадир 
«Даькъастен Прохоровкан» къонача турпалхошта

Курскенаькъан ИбрахIим

ГIалгIайчен Халкъа Гулла-
ма бархIлагIча кхайкарала 
Совета кулгалхочо Гаьге-
наькъан Руслана хьалхара 
кхетаче дIайихьар. Доакъ-
ашхоша дийцар хьалхарча 
йоккхача кхетаченга кийчо 
ярах, партийни фракцешта 
регистраци ярах.

Кхетаче дIахьош дакъа 
лоацаш бар республикан 
Кулгалхочун администра-
це, Паччахьалкхен викалаш, 
Минюста урхалле, иштта 
фракцей, парламента коми-
тетий кулгалхой.

Парламента болх 
вIашагIболлаш, хьакхеллар 
йиъ фракци. «ЦаI йолча Рос-
сена» кулгал деш ва Алас-

ханаькъан Мухьмад, цунна 
чувоагIаш ва партийни 
оагIонцара хержа 27 депу-
тат. «Нийсхо йолча Россе» 
даькъ тIара парламенте 
болх беш ва Оздой Руслан, 
Iарпенаькъан Iалихан. ЛДПР 
хьашташ лоаттадеш хургва 
Гаданаькъан Гелани, Хамат-
хананаькъан Iийса. «Керда 
нах» яхача парте викал хург-
ва МутаIаланаькъан Iумар.

Вице-спикер, дешара, 
культуран, хоамий полити-
кан комитета кулгалхо йолча 
Хьаьшанаькъан Азас проек-
та юкъе ши хаттар хьалха-
даьккхар: республикан де-
шара, Iилман Министерствос 
баьча балхах дувцар, иштта 
Удмурте Госсовето РФ деша-
ра Министрага Кравцов Сер-
гейга даь кхайкарал. Цу тIа 

дувц берашта тIехьара тIа 
кхетам балара йолча мотти-
гашка болх беча хьехархош-
та пенсионни Iалашо ярах.

Юртбоахама политиках, 
Iалама таронаш лелаяра хат-
тарех йолча комитета кул-
галхочо ГIулой Руслана дий-
цар законаш хьакхолларах.

Гаьгенаькъан Руслана де-
путаташ тIахьийхар дешара 
министрага ладувгIара, цу 
даькъ тIара хаттараш кхо-
ачашдара. Цул совгIа, цо 
тIадиллар цу хаттарех йолча 
комитетий балха гуйранара 
сесси дIахьош де лаьрхIар 
белгалдар, иштта республи-
кански законаш хьакхол-
лара хаттараш мишта латт 
хьажар. Къаьстта терко цо 
тIаяхийтар, хьатIадоагIача 
шера республикан бюджета 

проект оттаеш хилара.
«Из мехка керттера каьхат 

да, цун керттера терко лоат-
тае еза. Из дош дувцаргда 

массахана депутатий, боаха-
мий цхьана къамаьл долаш», 
- аьлар Гаьгенаькъан Русла-
на.

Гаьгенаькъан Руслана ГIалгIайчен Халкъа Гуллама 
бархIлагIча кхайкарала Совета хьалхара кхетаче дIайихьар

ЦIАЙШ4
№ 39 (12766) Ардара бутт 15 ди 2026 шу

Баркинхой Мурад

ГIалгIайчен Паччахьалкхене 
кхетаче дIайихьар, Наьсарен 
245 шу дузаш хилара цIайга 
кийчо ярах дувцаш. Из моттиг 
езъергья ардара бетта 16-17-
ча деношка. Кхетаче дIахьош 
вар республикан правитель-
ствон кулгалхо Сластенин 
Владимир.

Из дош дувцача дакъа лоа-
цаш бар, из кхоачашдара бех-
ктокхаме долча боахамий, ми-
нистерствай викалаш, бокъ-
онаш лораяра, сиха гIо дара 
гIулакхаш тIара нах, доал деча 

даькъ тIара, цхьанкхетарий 
кулгалхой.

ЦIай дездара программа, 
иштта карарча хана цунга 
кийчо яра  хьал довзийтар 
ГIалгIайчен культуран,  туриз-
ма министра Лаьнанаькъан За-
линас, Наьсарен администраце 
кулгалхочун гIончас Алхаста-
наькъан Хаде. Кхетачен доакъ-
ашхоша техкар цIай дIахьу май-
даш кийча хилар, концертий 
программаш вIашагIйохкар, 
транспорта, лорий гIо дар, ха 
дара даькъ тIара хьал миштад.

Кхетаче ма аллара, хьаьшаш-
та лаьрхIа концерта програм-
маца хургья ГIалгIайчера, Даь-

къастен лоалахарча республи-
кашкара кхоллама тоабаш, ар-
тисташ. Иштта цига хургда къа-
ман даараш, халкъа кулгаговза-
ла пхьоалле, говзанчий хьеха-
маш, моттигерча товараш ара-
хецарий ярмарка.

Керттера майда хургья ша-
хьара культуран ЦIа, Iама 
юхера доазув, Малсаганаь-
къан КIарцхала цIерагIа парк. 
Юбилей йолаш хьаделларг-
да кердадаьха юкъара доазо-
наш. Бераш долча дезалашта 
вIашагIдохкаргда интерактив-
ни доакъош, яхьаш, виктори-
наш, берашта лаьрхIа програм-
маш.

Къаьстта йола оагIув хета-
яь хургья шахьара исторена, 
цун бахархошта. Наьсархошта 
гойтаргья «Наьсаре сибаташ-
ца» яха проект, иштта шахьа-
ра дIаяхача ханах дувцаш доку-
ментальни фильм гойтаргда.

Сластенин Владимира бел-
галдир, из цIай дика дIадахьара 
берригача гIулакхерча наьха 
дика вIашагIбелла болх хила 
беза. Цо яхачох, из болх 
вIашагIболлара хаттараш хьалх-
хе а кхоачашде деза, цIай лак-
хача боарам тIа дIахьоргдолаш, 
шахьара бахархой, хьаьший са-
мукъадоаккхаш.

Ужахьанаькъан Хьамзат

Шолже кийчо еш ба, керда 
автостанци хьаелла. Гона-
хьарча Суворова урам тIа 
лостам бир: никъ кердабаь-
ккхар, цу гIишлонна атта 
тIагIоргвола хьалаш хьак-

хеллар, 13 машина Iооттае 
моттиг хьайир.

ХьалхагIа цу урам тIа ас-
фальт Iобиллабар 500 метр, 
догIаш дIаахара моттиг кий-
чйир, гIашлошта наькъа та-
килг диллар.

Карарча хана гIишлонхой 
чура балхаш йистедоахаш 
ба. Уж йистедаьлча, из мот-
тиг болх бе йолалургья.

Белгала ма дарра, авто-
станци хьаеллар лоархIаме 
да шахьара транспорта 
оагIув дегIайоалаяра. Укха-

зара дIайолхаш хургья  ша-
хьара, иштта шахьараш-
та юкъера рейсаш, хIаьта 
наха эша дикагIа дола хьа-
лаш хьакхолларгда. Цул 
совгIа, юкъарлон транспор-
та цхьоагIо йолаш лела таро 
хургья.

ГIалгIайчен Паччахьалкхено 
дийцар, Наьсарен 245 шу дизарга 
е езача кийчонах

Шолже керда автостанци хьаелла кийчлуш ба

МагIалбикера 
Галай, 
Совтанаькъан 
урамашка 
наькъа кIийле 
кийчъеш латт

Курскенаькъан ИбрахIим

МагIалбике кийчо еш 
латт Галай, Совтанаь-
къан урамашка наькъаш 
Iодахка. Цига наькъа 
оасаш нийсдир: КIийле 
ярга хьежжа, дIахьоргда 
дIахора балхаш.

Из болх дIахьош ба ша-
хьара кулгалхочо Боканаь-
къан Мухьмада тIадиллача 
декхарах. АргIанара балха 
дакъа дIахьош, цар гIум-
жагIа вIашагIъийна (ПГС) 
кIийле кийчъергья, цо 
таро лургья цу наькъа хьал 
дикагIа хилийта.

МагIалбике, 
бахархой 
дехарах, №2 
йолча ишкола 
доазув тоадеш 
латт
ГIазданаькъан Ахьмад

МагIалбике, № 2 йолча 
ишкола гонахьара до-
азув тоадеш, болх 
дIаболабаьб Спокойни 
яхача урам тIа. Из дехар 
бахархоша шоаш хьал-
хашка оттадаьдар: цар 
доазон тIара хаттараш 
дийцар администраце 
шоаш тIаийцача хана.

Шахьара кулгалхочо 
тIадиллар из дехар кхоа-
чашдар. Керттера терко ло-
аттаю ишкола доазув то-
адара, цига сердал, хиш 
дIаахара йола моттиг хи-
лийтара.

ДогIаш дийлхача хьаIайна 
хиш цхьан моттиге латта 
йиш йолаш дац, уж дIаухаш 
йола моттигаш хила еза. Бе-
рашта а цо хьакхолл дика 
хьалаш.

Шахьара администра-
це белгалдир; из болх дIахо 
дIахьоргба, аьнна. Иштта 
баркал аьлар бахархош-
та, цар цу тайпара хаттараш 
кхоачашдеча дакъа лоацаш 
хиларах.

Баркинхой Мурад

Калининграде дарба деш 
волча, новкъосташа «Сава» оа-
лача ГIалгIайчен бIухочунна 
тIехьабахар. Цун оагIув хьал-
лаца бахабар Калининградер-
ча ГIалгIай къаман культу-
ран автономе кулгалхо Ваде-
ланаькъан Саламхан, Гурьев-
ски куран администраце  ва-
хара хаттарий урхаллен кул-
галхо Рощанская Юлия. Из, 
тIем тIа чов яьчул тIехьагIа, 
укхаза дарба деш ва Балтий-
ски форда тIема клинически  
госпитале.

«Цу хана гучадаьлар, 
бIухочун ши воI дIадахача 
шера Калининградски обла-
сте вена хилар «Турпалхой 
бераш: Боккха мохк» яхача 
моттигашта юкъерча про-
екта чудоагIаш. Цу проекто 

вIашагIтехар ГIалгIайчен, Гу-
рьевски куран СВО доакъаш-
хой дезал: Калининграда об-
ластера бераш вай республи-
ке хьоашал даьхка хилар, цул 
тIехьагIа ГIалгIайчера бераш 
Балтике дахар. БIухочо бар-
кал аьлар иштта ший бераш-
та терко лоаттаеш хиларах», 
- дийцар «Сердало» газетага 
ГIалгIайчен Миннаце.

БIухочо белгалдир, Даьхе 
лораеш латтача бIухошта мел 
лоархIаме да цIагIара деш дола 
новкъостал. Цо иштта хьоаха-
дир, бIухой тIема мугIарашка 
шоай декхар кхоачашдеш 
болча хана, цIагIара а чIоагIа 
кIийле хилар, шоаш болча мот-
тигашка декхар сий долаш кхо-
ачашдеш хилар хоалуш да. Цо 
доккха баркал аьлар, иштта 
бIухой дезалашта терко лоатта-
еш хиларах.

Магасе 
турпалхо-
пограничник 
Бодак Николай 
дагалаьцар

Ужахьанаькъан Хьамзат

Магас-Шахьара №1 
йолча ишколе-берий 
беша лаьрххIа «Тур-
палхочун Парта» хьай-
ийллар, из хетаяьяр 
ГIалгIайче гIолла йолча  
Россе ФСБ Погранични 
урхаллен болхлочунна 
Бодак Николай Михай-
ловича. Ишколерча сий-
ленго лелабергба, ший 
тIема декхараш дика 
кхоачашдарах, валар-
ца  Денала орден  енна-
ча бIухочох бола  дага-
лоаттам.

«Из кхетаче дIахьош 
дакъа лоацаш хилар Россе 
Президента СКФО викала 
аппарата ГIалгIайче гIолла 
вола федеральни инспек-
тор Гудов Залим, ГIалгIайче 
гIолла йолча Россе ФСБ ур-
халлен погранични гIулакха 
кулгалхо  Синицын Вадим, 
«Россе эпсараш» яхача 
моттигерча даькъа кул-
галхо Галай Руслан, иштта 
турпалхочун фусам-нана 
Бодак Мария.

«Турпалхочун Парта» 
хьаделлар лоархIаме да, цо 
лелабергба цох бола дага-
лоаттам, денал дола бIухо 
цIаккха а вицлургвац вай  
ноахалашта. Цу тайпара 
кхетаченаш дIахьоча хана, 
кхувш йоагIача тIехьено 
дикагIа дIаэц цу гIулакха 
лерхIам, граждански бех-
ктокхам хилар, Даьхен 
гIулакх дар мел лоархIаме 
да кхетаду», - аьлар «Сер-
дало» газетага ГIалгIайчен 
дешара Министерстве.

«Турпалхочун парта» - 
из мемориальни улг хинна 
Iац. Цо тешал ду цу сага де-
нала, цунна карагIдаьннача 
турпала гIулакхашта, из 
ший Даьхе езаш хилара, 
цо хьалхадоах дешархош-
та Даьхен бIухочун турпа-
ла гIулакхаш. Цун исторе 
Iомабергба уж шоай Даьхен 
ханаш бехктокхаме лорае, 
Россе мехкагIончий болаш 
хьалкхе.

Калининграде дарба деш вола 
ГIалгIайчен бIухо волча бахар

ГIазданаькъан Ахьмад

ГIалгIайчен МагIалбика кха-
лен СоагIапча, №30 йолча 
юкъерча ишкола пен тIа го 
йиш йолаш да Россе Турпал-
хочун Боканаькъан Мустафай 
пен тIа дилла сурт. ЛаьрххIа 
йола кхетаче дIайихьар арт-
моттиг хьаеллара хетаяь, 
цига бар дукха хьаьший, мот-
тигера бахархой. ГIалгIайчен 
Кулгалхо Келаматанаькъан 
Махьмуд-Iаьла а вар дакъа 
лоацаш, республикан вахар-
хочун лерхIам бе вена. Респу-
бликан кулгалхочунца цхьа-
на пен тIара сурт хьадийллар 
Даькъасте гIолла йолча Россе 
МВД Керттерча урхаллен кул-
галхочо Бачурин Сергейс, 
ГIалгIайчен чурча гIулакхий 
министра Котов Владими-

ра. Иштта Даьхен бIухочун 
лерхIам бе баьхкар бокъо-
наш лораяра Iаьдала болхлой, 
депутаташ, СВО ветеранаш, 
МагIалбика кхален бахархой, 
Турпалхочун дезал, гаргара 
нах.

Пен тIа диллача сурта 
тIа Боканаькъан Мустафай-
ца цхьана латт къона эскар-
хо Iоахарганаькъан Рашид. Ре-
спубликан Кулгалхочо яхачох, 
цу тайпара кеп хиларо таро лу 
Даьхен бIухочох бола дагало-
аттам лорабе, денала лоархIам 
мел ба къонача ноахалашта 
хайта.

Боканаькъан Мустафас яь-
ккхар Московски лакхара 
тIема командни училище, из 
хилар бIун командирагара мо-
тоиччархой батальона ко-

мандирага кхаччалца. Цунна 
елар Денала орден, «Майрал», 
«ТIема гIулакх сий долаш 
дIадахьарах» яха майдилгаш.

2023 шера маьцхали бетта 
15-ча дийнахьа эпсар велар, 
тIема декхар кхоачашдеш. Цо 
денал, майрал гойтарах цунна, 
венначул тIехьагIа, елар Рос-
сийски Федераце Турпал яха 
цIи. Цун цIи лелаю №30 йолча, 
пен тIа цун сурт даьча ишко-
ло, иштта ГIалгIайчен «Къона-
ча эскара болама моттигерча 
даькъо», - аьлар «Сердало» га-
зетага ГIалгIайчен Паччахьалк-
хене.

Эггара чIоагIагIа тIаийцар 
Мустафай гаргарча наха даь 
къамаьл. Цун дас, фусам-на-
нас Азас хIаранена баркал 
аьлар из дагалацарах. Турпал-
хочун дас кхайкарал дир де-

шархошка, царна нийса никъ 
хьалхабоаккхаш, цо дешар-
хой тIахьийхар шоай хьам-
сара мохк, юрт езаш хила-
ра, бокъонца бола къонахий 
болаш хьалкхера. Доккха цIай 
дар кхувш йоагIача тIехьенна 
ГIалгIайчен Кулгалхочо, СКФО 
гIолла йолча МВД ГУ кулгал-
хочо кхаь мехкагIоначанна 
совгIаташ далар - Боканаькъан 
ИбрахIима, Фаьрганаькъан Юв-
сапа, Боканаькъан Ахьмада III-
ча лерхIама «Къонача эскархой 
сий» яха седкъий делар.

Пен тIара cурт хьаделлаш 
вар Келаматанаькъан Махьмуд-
Iаьла, Бачурин Сергей, Турпал-
хочун воI Боканаькъан Му-
хьаммад, иштта къона эскар-
хо Iоахарганаькъан Рашид. Цул 
тIехьагIа йист ца хула минот 
дIайихьар.

СоагIапча хьадийллар Россе Турпалхочун 
Боканаькъан Мустафай пен тIара сурт

Iарчакханаькъан Сали

Кхоана нийсса 110 шу дуз, 
Нохч-ГIалгIай халкъа поэт 
Янданаькъан Хамарзий 
Жамалда вича денз. Иззал 
ха яьнначул тIехьагIа а 
наха вувцаш, царна везаш 
хиларо къаьгга тешал ду из 
йоккха деша говзал йолаш 
поэт хинна хилара. «Малав 
Янданаькъан Жамалда?» 
- аьнна хаьттача, вай къа-
ман наха цIаккха аргдац 
цох «малав хац», «вовзац 
сона», «гIишлонхо ва», «лор 
ва»... Массане аргда «поэт 
хиннав». Цу шин дешо 
тешал ду Хамарзий Жамал-
дах бола дагалоацам хIанз 
а дийна хилара, бахаш хи-
лара цун мехкахой дегаш-
ка. Аз доаккхал ду Жамал-
да сайна массехказа вайна 
хиларах, цун дийнача оа-
зага, дог айдеча байташка, 
цо ше ешаш, ладийгIа хи-
ларах. ГIалгIай мехка иш-
коле е цул гаьнна арахьа 
деша ваьгIача моллагIча 
сага йовзаш а боча а йолча 
цIерех цаI я гIалгIай хал-
къа поэта Янданаькъан 
Жамалдий цIи. Цох тамаш 
елга а дац, хIана аьлча 
кIоаргга къаман мотт, цун 
Iаьдалаш, къаман сел-
хане а тахане а йовзаш 
волча цунна мо адамаш-
та дукхагIа дагадоахкаш 
дола хIамаш ший кхолла-
ме дувца дукхача поэташ-
та хайнадац. Цун кхолла-
ма юкъера цаI хайна а сти-
хотворени ца ховш, е мас-
сехк мугI ца ховш гIалгIа 
наггахьа хуле тамаш я. Цох 
массаза лаьрхIав, хIанз а 
лоархI дикагIа вола къаман 
поэт. Хетаргахьа, цудухьа 
енна хиннай цунна вай по-
эташта юкъе эггара хьалха 
халкъа поэт яха цIи. 

Цхьан дийнахьа универ-
ситета вайнаьха меттеи ли-
тературани кафедра хьехар-
хочо Iилма-тохкама инсти-
тутера цхьа книжка да ва-

хийтар со. Шозза вIаштардаь 
дар институт чухинна цIа. 
Библиотека малагIча гIата 
тIа я сайна белггала ца ховн-
даь, воддаше шоллагIча 
гIата тIа ваьлар со. Цхьан 
цIен ниI хийро йийлла лат-
тар, чура хьаухаш гIаьлен 
кIур болаш. ДIагаргаваха, 
шортта дIачухьежар со. Лак-
кха айдаь, бедоаллаш книж-
ка долаш, гIаьленах кIур бо-
аккхаш вагIар Жамалда. Цу 
хана йоазонхой Союза лите-
ратуран консультант вар из. 
Юхаваьнна, IокIалваьлар со, 
се харцахьа кхаьчалга хайна. 
ХIаьта а дикка тоам хилар 
сона поэтах бIаргкхетарах. 
Цул тIехьагIа Жамалда кхы 
вовнзар сона. Бакъда цхьаьк-
ха цхьа совгIат дир кхело 
сона а са группе баьгIача 
кхыча студенташта а. Тхона 
кураторалла яйтар Жамал-
дий йоI Марем. ХIетта дийша 
яьнна, арахьара цIаена из 
чIоагIа езаелар тхона ший 
оамалца, гIулакхаца. Дикка 
йIаьхача хана цо кулгал 
деш, дIахо дIадахар тхо. 
ПхелагIча курсе дар тхо, Жа-
малда сецав аьнна хезача 
хана. Из дар 1979 шера. Мас-
санена йоккха чов хилар из 

кхалхарах.
Вай мехкахо дика поэт 

хиннав яхаш, массанена 
ховш дола хIама юха белгал-
даха лац сона тахан. Из мас-
санена ховш да. Укхаза да-
гадох сона Чахкенаькъан 
СаIида цох аьнна дешаш. 
«Жамалдах доацараш дувца 
дезац, дар дийцача а кхоа-
чам болаш саг вар из».

Цун байташ Iомаю карар-
ча хана бе-беча классаш-
ка. Цар довзийт къаман ис-
тори, Iадаташ, лоамарочун 
вахар, ширача заман хало-
наш, гIалгIай цIенче, вахара 
хьисап; дезадолийт къаман 
денал, хьинар, къахьегам. Из 
ше а хиннав бокъонца вола 
къахьегамхо, хIана аьлча 
дика байт язъе а кирпишк 
йотташ санна, ялат кхедеш 
санна хала хиннад. Из дика 
гу вайна цун «Фийг» яхача 
байтага гIолла:

«Лаьтта аьхе,
Макха баьккхе;
Хьувкъа аьле,
Ловца баьккхе
Фийг дIабув. 
Лаьттах баьлле
Хьаьн а беле,
Маьлхе баьле 
Хоз а беле
Из хьалкхув.
Иштта поэта илли 
Керта чу хьалкхий
                  арадоал,
Дег чура хьаьнлий,
Са наьна лоамашка
Лаьча санна 
             ловзадоал».

Дика таржамхо хиннав 
Хамарзий Жамалда. Къаь-
стта сона хоза хеташ да цо 
М. Ю. Лермонтова «Сагота 
я...» яхача стихотворенена 
даь таржам. ГIалгIай поэта 
мегаьд из стихотворени язъ-
еча хана хинна Лермонтова 
дега хьал ший гIалгIай къа-
ман меттаца вайна ма дарра 
довзийта. Бакъдар аьлча, 
Жамалдий беррига кхоллам 
а ба сийлахь эрсий поэтабар 
санна цхьа ший тайпара са-

гота хеталуш дола сурташ 
кхоллаш. Деш вай Жамалдас 
даь таржам

«Сагота я, сахьувз, дег тIа 
                          бала беча,
Кулг дала саг вац воалаш...
Безам... фу пайда ба безам 
                               хилча?
Шераш дIаух – дикагIа
                         дола шера!

Мала везаргва? Ханна 
                 къахьега дезац,
Дилла веза йиш йоацаш 
                                    да...
Хьанга хьежаргва? Цига 
              дахачун лар а яц.
Сашорто, бала – деррига 
                 цига кIезига да.
Фуд безам?- хьалха е 
              тIехьа цун хозале
Хьаькъален бакъ дош 
                   аьлча йовргья.
Хьо шийла вахара 
                   бIарахьежача,
Вахар даьсса, Iовдала лов
                             зар да!»

Дерригача поэта ваха-
ра тара я из байт а цун чу-
лоацам а. ЗIамига волаш 
нана ялар, лоамашка лелаш 
дайна малхара кашамаш, 
цар чу енначул тIехьагIа ага 
тIа яьгIача сесага гом, мекъа 
уст, лаьттан тIара бIарг ца 
боаккхаш лела да, михьаш-
ка уха нана, кхы массагIа ла 
а го а дийзад лоаман Балте 
кхувш венача Жамалдий.

 Поэтах дукха яздаьд 
критикаша Малсаганаь-
къан Абос, Дахкилганаь-
къан ИбрахIима, цунна хе-
таяь байташ я Гаьгенаькъан 
Гирихана, Вешкаранаькъан 
Мухьмада, Угурчанаькъан 
Азматгире, цох дийцад йо-
азонхоша Озанаькъан Сал-
мана, Чахкенаькъан СаIида, 
журналиста Пхьилекъон-
гий Ахьмада, кхычар. Сона 
хеташ, вай къаман мотт 
лебеш мел болча замашка 
яхаргья Янданаькъан Жа-
малдий поэзи, яхача заман 
дийна теш санна.

Шераш дIаухе а, поэт-м вицлуц
(Янданаькъан Жамалдий 110 шу дизарга)

Наьсарен 
вахархочунна 
6 шу набахта 
валла ха техар, 
боккхача 
боараме 
мефедрон 
лелаярах
Курскенаькъан ИбрахIим

Магаса кхален судо хьак-
хайкайир 40 шу даьнна наь-
сархо наркотикаш лела-
еш хиларах бехкевеш йола 
кхел. Из хьалхагIа а лаьца 
ваьллав, хIанз из бехке ву 
РФ УК 2 д. 228 ст. (нарко-
тически хьалаш леладарах).

Судо чIоагIдир, 2026 шера 
бекарга бетта, цу сага шийца 
мефедрон яха наркотик лелаеш 
хилар (4 - метилметкатинон) 
3,70 грамм. Из, цунгара гуча а 
яьнна, полице болхлоша хьаяь-
ккхар, чухьожача хана.

Бехк беш волча паччахьалк-
хен болхлочун оагIув хьалло-
ацаш, даь зулам доккха хилар 
белгалдеш, судо цунна 6 шу ха 
техар. Из ха цо дIахьоргья тоа-
валара лаьрххIа йолча набахта.

Наьсархой 
цIеношка МЧСа 
болхлоша 
цIи ялара 
кхерамзлен 
гIирсаш оттадир
ГIазданаькъан Ахьмад

ГIалгIайчен МЧСа, Пач-
чахьалкхен цIи ялара 
тIахьожам лоаттабе-
ча болхлоша, Наьса-
рен-Шахьара админи-
старцеца цхьана ваха-
ра болам дIабихьар, ба-
хархой цIера кхерамзлен 
хьал чIоагIдеш. Говзанча-
ша мах боацаш цIи ялара 
кхерам болча хана хоам 
беш дола гIирсаш оттадир, 
лаьрххIача тIема операце 
доакъашхой, дукхача деза-
лий, дIа-юха лелалуш боа-
цача наьха цIеношка. Цун 
керттера маIан да, нах ба-
хача даькъ тIа хатар ху-
лача хана, хьалххе а цох 
хар, хIана аьлча ара шелал 
тIаеча цIи ялара кхерам 
массехказа лакхагIа хул.

ЦIи ялара кхерам хиларах 
хоам беш бола гIирс зIамига 
ба, бакъда цо сага вахар 
кIалхардоаккх. Из пена тIа е 
тхов тIа дIачIоагIлуш ба. ЦIи 
ялара хьал дIадолалуш, кIура 
массаза а лакхехьа хьалбо-
даш хул, цу гIирсо из сиха зув, 
цо, цIаьхха, чIоагIа оаз лу, цIи 
ялара кхерам болга хайташ.

Уж гIирсаш оттадарал 
совгIа, МЧС болхлоша Наь-
сарен бахархошца цIера кхе-
рамзлен духьалара хьалаш до-
взийташ къамаьл дир, царна 
шоай телефона номераш 
дIаелар, яхаш, дийцар «Серда-
ло» газетага ГIалгIайче гIолла 
йолча Россе МЧСа Керттерча 
урхаллене.

ГIазданаькъан Ахьмад

Наьсарен кхален Буро 
кIалхарча №1 йола ишкол 
ГIалгIайчен дикагIа йолча иш-
колех цаI лоархIаш я. Тахан цо 
гойт лакха толамаш, юкъейо-
ах дешара керда оагIонаш, из 
республикан дешара даькъ тIа 
доаккхал де йиш ярех я. Цу 
дикача толамашта тIехьа латт 
бIаьшерен истори, из дувза-
денна да гIалгIай паччахьалк-
хе, дешара оагIув хьакхоллар-
ца.

Из истори ший овлашца 
дода гаьнарча 1920 шерашка. 
Къаьстта цу хана Буро кIалха 
ший наIараш хьайийллар лоа-
ман юххьанцарча ишколо, цун 
парташ тIа хайра моттигера 
20 бер. Цу шерашка, беррига-
ча мехка гIолла дIахьош бар де-
шара тIакхувш бола болх. Буро 
кIалхара ишкол, юххьанцара 
дешар яха цIи йолаш яр, цига 
кхоалагIча классага кхаччалца 
мара деша таро яцар, цу хана 
из хьалхара боаккхаш гIа бар, 
гIалгIай къаман дийша ноахал 
кхедара.

Хьалхара хьехамча, хьаькъа-
ла дуне довзийтар вар дешара, 
юкъарлон болхло, ГIалгIайчен 
хьалхара хьехархо Заьзганаь-
къан Бейсолта.

Цун къахьегама никъ бок-

кха бар, ший гIулакх дезаш а 
вар, из бахьан долаш, цIаккха 
а йовргйоацаш язйир цун цIи 
мехка исторе оагIон тIа. Из 
вар цIихезача партийни, пач-
чахьалкхен хьалхале дIахьош 
хиннача, ГIалгIай автономи 
хьакхеллача Заьзганаькъан 
Идриса да. Таханарча заман 
Буро кIалхарча ишколо Заьзга-
наькъан Идриса цIи лелаю до-
аккхалца, цига лораду уж мах 
бараш ноахалгара ноахалга 
кхоачийташ, сий долча мехка-
хой цIераш йиц ца еш.

Цу дешара моттига керда 
вахар дIадоладелар 1964 шера, 
цига хьалйир йоккха, шозза 
вIаштаръяь гIишло. Тахан хьал-
харча, къаьнарча гIишлон чу 
хиннар дац. ХIанз хувцаделар 
Буро кIалхен №1 йолча ишко-
ла хьалаш. Из лакхача техно-
логешца ювзаенна классаш 
а йолаш, кхозза вIаштаръяь 
гIишло я, из ГIалгIайчен деша-
ра даькъ тIа дикагIчарех цаI 
лархIар а нийса да.

Цу ишкола чухьнахьа да вай 
заман дика дешара лаьрхIа хьа-
лаш; дешархошта, хьехархош-
та цхьана таро яьй ма хетта 
къахьега, дешара уйла е. Де-
шархошта лаьрхIа хьакхел-
лар, керда дешара гIирс лат-
таш, йоккха сийрда классаш, 
моллагIа йола кхетаченаш 
дIаяхьа йиш йолаш йоккха зал 

я, иштта спортивни зал, дика 
тоаяь спортивни майда я тре-
нировкаш дIаяхьара. Цу тайпа-
ра кIийле йолаш дика хьалаш 
хьакхолларо таро лу дешар, 
Iилман болх, кхоллам, спорт 
цхьана лелае. Цхьа ткъо бер 
мара деша ца дагIаш хиннача 
ишколагара, вай заман хувца-
маш юкъедаьха йолча дешара 
центрага кхачара хьал дIахо а 
дIахьош да Буро кIалхарча №1 
йолча дешара моттиге, цига 
боккъонца йола начIала пхьо-
алле хьайийллай, цига лора-
ду бIаьшерашка денз хьадоагIа 
даьй Iадаташ, уж цхьана дика 
тарлуш да хьалхале лелаеча 
технологеца. Цу ишколе дагIача 
бера хIара толама, цар олимпи-
аде йоахача коталонашта, экза-
менашка доахача лакхача бал-
лашта тIехьа латт, хIара денна 
шоай хьинар къонача тIехьенна 
дIалуш бола хьехархой.

Ишкола уж деррига толамаш 
дахар - лакха говзал йола хье-
хархой цига хилар да. Хьехар-
хоша укхаза берашта хьехарал 
совгIа, кхы а 20-ча шерашка 
хьакхеллача ноахалашта юкъ-
ера лерхIам лелабу. Цар лораю 
ишкола исторически тIехьале, 
цунца цхьана интерактив-
ни таронаш, таханара дешара 
оагIонаш юкъейоахаш.

Цу чIоагIача коллектива кул-
гал деш я КIуренаькъан Мади-
на - из я боарам боацаш ший 
болх безарех, ший профессе-
на мутIахьа ярех. Цо кулгал 
деш, дешара урхаллене лора-
ду, ГIалгIайчен цаI дикагIчарех 
йола ишкола из хилар, цудухьа 
из даим дегIайоагIаш я.

Лакха говзал, хьаькъал, кул-
гал дара начIал долаш саг хила-
ро таро лу ишколе дика хьалаш 
хьакхолла, хIара бера дезар 
фуд ха, цар начIал гучадак-
кха, Iилман-методически даькъ 
тIа дIаболалуш болча хана уж 
хьаллаца. Укхаза дийша ара-
баьннараш хIара шера хьал-
хале лелаеча мехка вузашка 
дешаш ба, цу юкъе Ломоносова 
цIерагIа МГУ я.

Уж толамаш даха таро хул 
тахан ГIалгIайчен кулгалхоша 

дешара даькъа йоккха терко 
лоаттаеш хиларах.

Тахан дIахьош йолча ре-
спубликан политиканна 
чудоагIаш, керттера лоархIаш 
да дешара моттигаш кер-
даяхар, керда интерактив-
ни гIирсаш классашка хилар, 
массайолча оагIорахьа кагир-
хой хьаллацар, хьехархой болх 
лоархIамечарех лархIар. Ре-
спублике дика вIашагIболлаш 
ба берашта лаьрхIа ишколаш-
ка таронаш хьакхоллара болх, 
кхыметтел эггара гаьнарча юр-
ташка а бера бокъо я хьалхале 
лелаю дешара таронаш, лакха 
технологеш, шийна ховр маь-
халдаккхара хьалаш леладе.

Карарча шера №1 йолча Буро 
кIалхарча ишколо юха ше цаI 
дикагIъярех хилар гойтар, де-
шара доккха хьал дIахьош- Ер-
ригроссийски физико-техниче-
ски «Аравала лархIа!» яха тох-
кама болх язбеш. Из кхетаче 
дIаяхьарах доккха цIай хилар, 
иштта дика котало а яьккхар цу 
ишколерча бераша. Из проект 
каст-каста дIахьош я Iилман, 
технически уйла яра, ерригача 
Россе гIолла кагирхой хьалла-
цара. ХIара шу массаза доал, из 
тохкама болх язбераш дукхагIа 
хул, цар шоай хьаькъалца хьа-
гойт бокъонца дола Iилма - из 
йоккхийча тароний тамашийна 
дуне хилар.

Буро кIалхара №1 йола юкъ-
ера ишкол хIанз кхозлагIа 
из болх язбеш яр, цига дика 
дакъа лаьцар дешархоша эгга-
ра чIоагIагIа долча Iилмаех- ма-
тематиках, физиках, информа-
тиках, химех, биологех, астро-
номех. Чоалхане хаттараш дар 
аьнна укх наькъа а кхераба-
ланзар дешархой, цар дукхагIа 
безам тIабодар болх нийса яз-
бара, котало яккхара.

Цу дешара моттига доаккхал 
де йиш йолаш да из шозлагIа а 
цу йоккхача майдан тIа кота-
ло йоаккхаш хилар. Цар толам 
баккхара тIехьа латт хьехар-
хой къахьегам, цар хьакхел-
лад бераш хьаькъал долаш 
дегIаахара дола хьалаш, уж 
царна тIакхувш хургдола никъ 
хьалха а боаккхаш.

«Иштта лакха толамаш да-
харах, ишкол тIехьара тIа хьал-
лоац федеральни оргкомитето 
- хоза совгIаташ дир дакъа ло-
ацаш хиннача доакъашхошта 
лаьрхIа, полиграфега дIадахар 

меттаоттадир 10 000 сом 
ахча луш, иштта декоратив-
ни оагIув кийчъярах а 10 000 
сом делар. Цо таро елар тхона 
цу майдан тIа боккъонца дола 
цIай хьакхолла, дика таронаш 
вIашагIйохка», - аьлар «Серда-
ло» газетага дешара-кхетам ба-
лара балха даькъ тIарча иш-
кола кулгалхочун гIончас, ин-
форматика хьехархочо, «Ара-
вала лархIа!» яха тохкама болх 
дIабахьа вIашагIбеллача Веда-
жанаькъан Лейлас.

Тхоца къамаьл деш, цо бел-
галдир, хIара шера тохкама 
болх язбеча дакъа лаца безам 
бараш совбоалаш боагIа, из 
да кхувш йоагIача тIехьено 
инженерно-технически хьа-
лаш кхетадара дукхагIа терко 
тIайохийташ хилар. Уж хьожаш 
ба ма хулла цу даькъ тIара то-
ламаш лакхде, цудухьа «Ара-
вала лархIа!» яха тохкама болх 
дIахьош хиларо царна новкъо-
стал ду хургйолча профессеш-
ка кхачара дукхагIа довза.

Иштта хьаьший тIаэцаш 
дIахьош хинна Буро кIалхарча 
№1 йолча ишколера цIай чак-
хдаьлар, лаьрххIа совгIаташ 
луш. Зале баьгIараш а дег чура 
гIадбаха бар. ХIара къонача, то-
ламаш даьхача тохкамхочо гой-
тар ший начIал, нийса уйла еш 
хилар, ший низах тешаш хилар, 
совгIаташ а даьхар. Из болх 
вIашагIбеллараша дика Iалашо 
йир берашта из болх дукха-
ча ханашка дагалаттаргболаш, 
царна делар хIаранена серти-
фикаташ, иштта дагалоаттама 
совгIаташ.

Мехка хьалхарча хьехархой 
исторически тIехьале, иштта 
ХХI бIаьшерен технологически 
кердадараш, хьехархой лакха 
говзал тешал деш я доккхий 
толамаш кхы а хьалха хилара. 
ГIалгIайчен дешар хьакхолла-
ча хана яь кIийле чIоагIъю, эг-
гара лакхагIа йолча укх заман 
таьрахьий таронашца, дикагIа 
йолча дешара оагIонца.

Цун керте латт хьехархой 
чIоагIа тоаба, цар говзал, шоай 
гIулакх дезаш хилар. Из бахьан 
долаш хIара бера начIал гуча-
даккха таро я тахан. Заьзганаь-
къан Идриса цIерагIча ишколо, 
хьаькъал дола ноахал кхедеш, 
ший хьамсарча мехка сийлен 
цIи йоаржаеш, дIахо а керда 
лакхаленаш гойтаргья.

Дешара, кердача хувцамий зама
Буро кIалхарча №1 йолча, Заьзганаькъан И.Б. цIерагIча ишколе 
хьаькъал дола ноахал кхеду

ГIазданаькъан Ахьмад

Россе Къулбехьен доазон гео-
графически моттиг дIалоацаш 
хинна Iац тахан ГIалгIай Респу-
блика, из я сиха дегIайоагIаш 
йола майда, цига паччахьалк-
хен керттера декхараш хотта-
луш да, мехка белгалон культу-
раца, Iадаташца. Россе Прези-
дента Путин Владимира Кела-
матанаькъан Махьмуд-Iаьлаца 
балха тIехьа массехказа хиннача 
вIашагIкхетаро хьагойтар мот-
тигерча кулгалхой федераль-
ни центраца дика бувзам хила-
рах, эггара зIамагIа долча даь-
къа хьалхашка латта чоалха-
не декхараш дика кхоачашдеш 
хилар. Паччахьалкхен кулгал-
хочо, республикан кулгалхочо 
цхьана дагабоалаш, тIахьожам 
беш, кхоачашдеш да республи-
кан декхараш, цу тайпара хIанз 
мара лерттIа дегIайоагIаш йоаца 
къона республика даим декха-
рийла йолчара арайоалаш, фе-
деральни центрагара новкъо-
стал деха дезаш йоацаш хила-
ра тIакхувш йоагIа. Из хила хье-
жар российски юкъара таро-
наш хьакхоллара тIехьа латта, 
бIарчча бокъонаш йола респу-
блика.

Москва, Магас шоайла айхха 
бувзам лелабеш хилар бахьан 
долаш, гуш да моттигера хувца-
маш. ГIалгIайче, Келаматанаькъан 
Махьмуд-Iаьлас кулгал а деш, 
Путин Владимира чIоагIъяь керт-
тера къаман проекташ кхоачашъе 
хьежар. Из хаттар федеральни 
центра ахчанца новкъостал деш 
хьаллоацаш, экспертни оагIорахьа 
гIо деш хилар бахьан долаш, дук-
хача шерашка денз хьалхашка 
лаьтта чоалхане декхараш кхоа-
чашде таро хилар, иштта юкъе-
баьккхар сага ший кулгашца беш 
бола пайда.

Цунца дувзаденна да деша-
ра моттигаш кхоачам боацаш хи-
лара хаттар дика кхоачашдар. 
Республике тIехьарча шераш-
ка хьайийллар итташ хьалхале 
лелаю ишколаш, деша даха ха йо-
ацача берий урхалленаш. Из ба-
хьан долаш республика арайо-
алаш латт бераш кхаь сменах 
деша дезаш хиннача хьалашка-
ра. Цунца цхьана кхоачашдеш да 
унахцIенон даькъ тIара хаттараш. 
Цига укх заман хьалаш хьакхол-
лаш хилар бахьан долаш, керда-
яьлар гIирсий-технически кIийле, 
кхалений дарбанчешка, юрташ-
карча фельдшерско-акушерий 
даькъ тIара хьал тоалуш доагIа, 
из Россе чIоагIача юкъарча хьа-
лашта тара да. ЛоархIаме дакъа 
дIалоацаш да республике наь-
къаш тоадар, цу даькъ тIа укх 
тIеххьарча шерашка даьр дукха 
да, республикан шахьарашка, юр-
ташка наькъаш тоадаьд укх заман 
техника юкъейоаккхаш, иштта 

хувцаш латт овлангара денз хин 
къаьнара турбаш, беррига вахара 
коммунальни комплекса болх кер-
дабоаккхаш боагIа.

Федеральни институташ дакъа 
лоацаш, Россе Президента хьал-
лоацаш, ГIалгIайчен даькъ тIа 
дIайолаеш я лоархIаме экономи-
чески программаш, уж лаьрхIа я 
массехк пайда луш долча боаха-
мий болх кердабаккхара. Цунна 
чудоагIа промышленность, юрт 
- боахам, туристически оагIув 
дегIайоалаяр. Из болх пайда луш 
хилар хьагойт агропромышлен-
ни комплекс дегIайоагIаш хила-
ро. Цу даькъ тIара толамаш укх 
тIеххьарча хана шозза дукхагIа 
хилар, хIаьта ГIалгIайчен лакха 
пайда луш йола Iажий бешамаш 
цIихеза хилар Россе Къулбехьен 
мах беча даькъ тIа.

Федеральни центро, Москвас 
цхьана бувзам лелабар тара да 
шин оагIорахьа пайда луш долча 
хьала. Республиканна, пачча-
хьалкхен новкъостал эшаш хилар 
санна, Россе юкъарча гIулакхашка 
а дика дакъа лоацаш я. Царех цхьа 
дакъа да республике дезалаш 
тIакхеташ хилар, из хьалха я цу 
даькъ тIа лакха толам гойташ; цул 
совгIа, эггара къонагIа йола мехка 
республика а я. Республикан кул-
галхоша, шийна кертте Келама-
танаькъан Махьмуд-Iаьла волаш, 
Россе Президента Путин Влади-
мира дика новкъостал а лоатта-
деш, къона тIехье паччахьалкхен 
пайда бахьаргболча наькъ тIа йо-
аккхаш латт.

Республике белггала хувцаден-
над наха хьаде хIама дIакхоачаш 
хилар, дика дегIайоагIаш я 
зIамига, юкъера предпринима-
тельство. Вай заман технопар-
каш, бизнес-инкубатораш хьаел-
лаш хилар бахьан долаш таро лу 
моттигерча шоай доалахьара боа-
хамаш леладеча наха шоай проек-
таш дика кхоачашъе, цунца цхьа-
на республикан мах бара даькъ 
тIара хьал тоадеш, иштта импор-
та хаттарашца дувзаденна пач-
чахьалкхен декхараш дика кхо-
ачашдеш хьабоагIа уж. Эконо-
микан даькъ тIара дар доацаш 
а, ГIалгIайче лоархIаме дакъа 
дIалоацаш я Даькъастен даькъ тIа, 
Россе тешшаме новкъост йолаш, 
цо керттера дакъа дIалоац къа-
машта юкъера, дин оагIорахьара 
хаттараш кхоачашдеча. Укхаза 
Даькъастен Iадатий мах бараш ло-
радар, боккхагIбараш лоархIаш, 
цар сий деш хилар, барт бола, 
чIоагIа дезал хьакхоллар, царна 
юкъера гIулакхаш леладар Россе 
юкъарча хьашташца нийслуш да.

Из иштта хилар къаьгга гуш хул, 
доккхий исторически хувцамаш 
хулача хана. Тахан ГIалгIайчен ба-
хархой Российски ерригача мот-
тигий викалашца цхьана, денал, 
майрал гойташ, мехка доазонаш 

лорадеш ба, лаьрххIа тIема опе-
раци дIахьоча. Шоай Даьхе езаш 
хилар, тIема декхараш кхоачашда-
ра шоаш мутIахьа хилар, гойт цар 
тахан.

Республикан культуран та-
ронаш яржаш йоагIа Россе мас-
сайолча моттигашка. ЦIихезача 
ЖIайрахьа-ЧIожо, ший юкъер-
ча бIаьшерений гIалашца, Iаламо 
юххьанца хьакхеллача кепаш-
ца тIаоз эзараш бола мехка мас-
сайолча моттигашкара вайцига 
хьабоагIа туристаш. Федеральни 
йоккха программа дIахьош хила-
рах, таро хилар из никъ хьабел-
ла, дегIабоалабе. Цо иштта таро лу 
Россе Къулбехьен йоккхагIа йола 
туристически оагIув ГIалгIайчен 
даькъ тIа лелае, цунца цхьана ер-
ригача Россе культурашца хила. 
Из бахьан долаш, кхыча республи-
кай бахархой а таро я мах бараш, 
истори кIоаргагIа довза, Даь-
къастен къамашта юкъе хьаьша 
тIаэцар миштад ха, царна юкъера 
бувзам чIоагIбе.

Иштта дале а, республиканна 
хьалхашка хьалхагIа санна тахан 
а дукха декхараш латт, царех 
керттера да, наха хьабе болх бо-
ацаш хилар лаьгIдар, иштта наха 
хьатIабоагIа пайда лакхбар. Цунца 
цхьана дегIаахара хержача наь-
къо, ше нийса хилар хьагойтад - 
паччахьалкхено доккха новкъо-
стал дарах, республикан чура та-
ронаш йоккхий хиларах хIанззе а 
цо пайда луш хилар чIоагIдаьд.

ГIалгIайчен масалах гуш да, чо-
алхане экономически хьале хинна 
вай республика, шийна хьал-
хашка дегIаяра хаттар оттади-
ча, из кхоачашдара доккхий хув-
цамаш де хьежалга. Федераль-
ни центро, республикан Iаьдало 
цхьана вIашагIбелла болх дика 
кIийле йолаш ба, цу тIара дIахо 
дIахьоргда моттигерча бахархой 
вахара хьалаш хьакхоллар, бер-
ригача дукхача къамий боккхача 
мехка барт чIоагIбар.

Келаматанаькъан Махьмуд-
Iаьлий Россе Президентаца 
Путин Владимирца каст-каста 
вIашагIкхетар хиларо таро лу ре-
спубликанна хьалхашка нийс-
луш дола паччахьалкхен хатта-
раш кхоачашде. Федеральни боа-
раме къамаьл долча хана, масса-
за санна къаьстта терко тIаяхийта 
еза хаттараш дувц - вахара хьал 
хьакхоллар, промышленность 
дегIайоалаяр, наха хьабе болх хи-
лийтар, республикан ахчан хьал 
тоадар.

Уж кхетаченаш паччахьалкхен 
кулгалхочунца дIахьош, Келама-
танаькъан Махьмуд-Iаьлас иштта 
дувц республика дегIайоалаярах. 

Цига белгалдир, хьалха санна кхаь 
сменах йоацаш, республикан иш-
колаш тахан шин сменах деша 
йиш йолаш хилар, дукха керда 
ишколаш, деша даха ха йоацача 
берий моттигаш хьалъяь хилар, 
иштта къаьнара хин турбаш хув-
цаш дукха болх дIабихьа хилар.

Цу тайпара вIашагIкхетар 
долаш, Москвас хьалхашка от-
тадаь декхар да, хоадам боллаш 
наьха хIара деннара вахар хув-
цалуш хургдола керда гIишлош 
хьалъяр. Федеральни бIарчча про-
граммаш, къаман проекташ ре-
спублике дIахьош хиларо таро 
елар итташ укх заман керда иш-
колаш хьалъе, из бахьан долаш 
царна тIалаьтта низ юхабаьлар, 
эзараш бераш дикача хьалашка 
деша йиш йолаш да. Федеральни 
оагIорахьара новкъостал дарах 
хьалйир йоккхий лорий мотти-
гаш, иштта гаьна бахача наха дола 
лорий хьалаш хьакхеллар.

Центро тIехьара тIа новкъо-
стал дарах, бIаьш километраш 
дола наькъаш тоадир, халача мот-
тигашка бахача нахацара бувзам 
хеттар, цига асфальт Iобиллар. Цо 
ший аргIагIа таро елар чура ту-
ризм, моттигера зIамига бизнес 
дегIайоалае. Республике тIехьарча 
хана болх бе йолаелар йоккхий аг-
ропроекташ, иштта дIадоладеш да 
промышленни даькъ тIара балхаш, 
цар таро лургья керда балха мот-
тигаш хьакхолла. Цу тайпара фе-
деральни центраца айхха бувзам 
лелабеш хиларо хьагойт, респу-
блика дегIаяра даькъ тIа боккха 
пайда луш хилар, Россе Президен-
та лоархIаме декхараш кхоачаш-
деш, нийса никъ дIахьош хилар. 
Цунца цхьана дегIадоаладу балха 
моттигаш нахага дIакхоачаш хи-
лара, дезалий вахара хьалаш то-
адара, мохк тешшаме хьалхахьо-
жаш, гIа боаккхаш хилара лаьрхIа 
дола хьалаш.

Цу тайпара федеральни цен-
траца бувзам лелабаро таро елар 
йоккхагIа йола хий чулацара, Эса 
хи тIа гIишло хьалъе. Из республи-
кан бахархошта лоархIаме я, дук-
хача шерашка денз хин кхоачам 
боацаш баьгIача бахархошта док-
кха дика а да.

Дукха ха яр из болх дIабахьа 
беза. Бахархой дегIабоагIаш хила-
ро, къаьнара хин турбаш тишъен-
на хиларо хьагойташ дар из хат-
тар кхоачашде дезаш хилар.

Из проект лаьрхIа я 100 эзар ку-
бометр ден-бус хий чулацара. Цо 
таро лургья республиканна эшаш 
бола хин кхоачам лоаттабе, итташ 
шерашка кхы а тешшаме кIийле е 
цу даькъ тIа.

Республикан шахьарашка, юр-

ташка хин кхоачам лоаттабара, из 
хьал ше ма дарра кердадаккхара 
тIахьех республикан къахьегама 
моттигаш.

Лоаман хий чулоацаш хиларо, 
кхы а из укх заман хьалаш юкъ-
едоахаш цIендаро таро лургья ба-
хархошта эггара цIенагIа дола хий 
лоаттаде.

Из деррига дIадахьа карагIдоал 
вай республикан кулгалхочо Ке-
ламатанаькъан Махьмуд-Iаьлас 
Федеральни центраца айхха був-
зам лелабарах. Из проект кхоа-
чашъяра дола хаттар эттар лакха-
ча боараме, хIана аьлча республи-
ка таро йолаш яцар иштта йоккха 
гIишло хьалъе. Федеральни бюд-
жетера дукха миллиардаш ахча 
луш новкъостал дарах, дIадоладир 
гIишлон балхаш.

Цу проекта чудоагIаш да кхы 
а дукха балхаш. Хий чулацара 
моттиг хьалъярал совгIа, кертте-
ра хин турбаш чуйоахкаш (Оалка-
мара дIаболабенна), насосий стан-
цеш хьалъеш, хий чакхдоаккхаш 
дола гIирсаш оттадеш къахьегарг-
да цига.

ГIалгIайчен бахархошта Эса хи 
тIара хий чулоаца гIишло хьалъ-
яр - из духхьал гIишло хьалъеш 
хилар дац, из да хин кхоачама 
кIийле чIоагIъеш хилар. Из хьалъ-
яро, укх дукхача шерашка лаьтта 
хица дувзаденна кхоачамбоаца-
раш юстардоахаргда, эзараш де-
залаш тийша бар дIаяхача заман 
мукхйиача хин турбашка гIолла 
хий хьадоагIаш хиларах.

Федеральни инвестицеш юкъ-
ейоахаш, моттигашкара хьал то-
адеш йолча цу проекто хьагойт, 
паччахьалкхено ший регионашта 
еш йола терко вахаре лоархIамеча 
моттигашка гуш хилар, цо хьак-
холл республикан чIоагIа кхоане.

Иштта доккхий хувцамаш 
хилар тIеххьарча шерашка 
унахцIенон даькъ тIа. Республи-
кан бахархоша дукхача шераш-
ка халонаш лайра лорий дика ур-
халленаш цахиларах, иштта лакха 
пайда луш дола гIирсаш а кхоа-
чам болаш дацар, цудухьа чоалха-
не дерзар унахошта нийса дарба 
дара хьал, уж лорашка чакхбала-
ра гIулакх, каст-каста кхыча мех-
кашка баха безаш хулар. Тахан, 
«УнахцIено» яха программа хила-
рах, республикан кулгалхочо цен-
траца ше къамаьл деш хиларах, из 
хьал овлангара хувцаделар.

УнахцIенон даькъ тIара болх 
тоабар- из ма хулла дикагIа лорий 
хьалаш лоаттадар да, хIара ахар-
хочунга дIакхоачаш а хургдо-
лаш, из шахьаре е зIамигача юрта 
вахаш хиларга хьежжа а доацаш.

Ерригача республике хьалъ-

Ханашта, доазонашта юкъера бувзам
Мишта хьакхолл федеральни центро, ГIалгIайчен юкъара хургдар

еш я итташ керда фельдшерий-
акушерий моттигаш, лорий амбу-
латореш, укх заман поликлини-
каш. Цун сийрда масал да Наьса-
рен кхален Iаьлий-Юрта хьалъяь 
даькъ тIара керда дарбанче. Из 
хьайийллар дукха ха йоацаш. Та-
ханарча хано дIадеххача беса та-
ронаш йолаш хьалъяьча гIишлон 
чу тIаэц, шоай юртара меттел, Эк-
кажкъонгий-Юртара, Сурхо тIара 
бахархой, цар таро я дика кхеташ 
болча лорашка чакхбала.

Федеральни боараме хьаллаь-
цар йоккхий гIишлош хьалъяра 
хаттар. Республике кхоачашдеш 
да керда дарбанчений гIишлош 
хьалъяр (цу юкъе керда республи-
кански дукхача дарбаех латташ 
йола дарбанчеш), цар тIаэцаргба 
мехка хьалхале лелаеча клини-
кашка санна хала лазараш дола 
нах.

Керда пенаш хьалдар - из ах 
гIулакх мара дац. Кердадаккхара 
юкъе керттера дакъа дIалоацар да 
хьалхале лелаеча лорий техника-
ца дарбанчешка Iалашо яр. Феде-
ральни оагIорахьара новкъостал 
лоаттадеш хиларах, ГIалгIайчен 
кхаленашка дарбанчешка, поли-
клиникашка лакха говзал йола 
УЗИ аппараташ оттайир, укх 
заман таьрахьий рентген-аппа-
раташ, пехкашта кизга даккхар, 
маммографи яр лакхача боарам 
тIа латт. ХьалхагIа, республикал 
арахьа дIа а ухаш, лорашка чак-
хвала везаш хиннавале, хIанз ший 
аргIагIа дIа а ваха, цIен гаьнавала 
ца везаш, де йиш йолаш да из.

Гаьнарча, лоаман юрташка ба-
хача наха (стационараш хьалъе 
йиш йоацача моттиге) дIа-юха 
лелаш дола лорий гIирсаш да - пех-
кашта кизга даккхар, нах лорашка 
чакхбалара центраш. Лораш каст-
каста республикан гаьнарча юр-
ташка дIаболх, цига цар дIахьу 
нах лорашка чакхбахара, унзара 
лазараш дале уж хьалххе а гуча-
дахара болх.

Лорий балха даькъ тIара хьал 
кердадаккхарца болхлошца цхьа-
на Iалашо яра хаттараш а кхоа-
чашдеш да. Республике дIахьош 
я «Земски лор», иштта «Земски 
фельдшер» яха федеральни про-
граммаш, уж хилар бахьан долаш, 
къонача говзанчашта лаьрххIа 
дола алапеш лу, уж юртарча дар-
банчешка болх бе дIагIоргболаш.

Лорий балха хьал дикка тоа-
луш хилар гуш да ГIалгIайче, из 
да федеральни центра вай регион 
хьаллоацаш хилар бахьан долаш.

Ший ханнахьа лорашка чакхва-
ла йиш хиларо, таханарча заман 
хьалашка сиха лорий новкъостал 
де, е ший бер дикача технологей 
хьалашца тоаяьча амбулаторе хьа-
доаладе йиш хиларо, юкъарлон ва-
хара хьал тешаме дерзаду. Респу-
бликан унахцIено кердача, дикал 
йолча боарам тIа йоалаш я, сага 
вахар, цун могаш хилар хьалхарча 
лагIа тIа латт.

МоллагIа вола саг дегIавоагIаш 
хилар дусташ дац километраш 
наькъашца е кубометраш хий ло-
аттадарца, цо ше хьаваьнна овла, 
Iадаташ, искусство лораярца диста 
деза из. ГIалгIайче тахан боккъон-
ца йола культуран паргIато я. Фе-
деральни центра терко ярах, ре-
спублика «Культура» яхача къа-
ман проекта юкъеяха хиларах, ре-
спубликан столице Магасе, йоккха 
лоархIаме гIишлош йоаржайир, цу 
кердача центро тIаозаш хургба 
моттигера бахархой, хьаьший.

Дукхача шерашка Хамхой А. 
цIерагIа Республикан Паччахьалк-
хен филармони готтача мотти-
ге болх бе безаш хилар. Бакъда 
из хьал хувцаделар, ГIалгIайчен 
кулгалхоша из хаттар Россе Ми-
нистерствонна тIадихьача, феде-

ральни даькъ тIара ахча хьалдай-
тар из кхоачашдара.

Хьалъе йолайир 6 эзар квадрат-
ни метр йола филармоне гIишло. 
Из лаьрхIа я дукха оагIонаш чуло-
ацаш йола культуран центр хила-
ра.

Укхаза хургья йоккхий кон-
церта залаш, хьалхале лелаю аку-
стически, сердала гIирсаш чу а 
долаш, оаз дIаязъеш йола студи, 
репетици дIаяхьара кIийле. Керда-
ча сцена тIа российски, дунен ар-
тисташ бала таро хиларал совгIа, 
цига дегIайоалаергья моттигера 
къаман ансамблаш, академиче-
ски, фольклора тоабаш.

Федеральни оагIорахьа хьал-
лоацаш дIахьош ярех я цхьаькха 
лоархIаме моттиг. Магасе хьалъеш 
йола ГIалгIай паччахьалкхен Мал-
саганаькъан Т.Х. цIерагIа мехктох-
кама музей.

Цу гIишлонга дIадодар 1 мил-
лиард сом да, цу кердача музея 
дIалоац 7,4 эзар квадратни метр. 
Кердача, паргIата йолча залаш-
ка хила йиш я археологически 
хIамаш, къаьнара гIирсаш, этно-
графически коллекцеш, гIалгIай 
къаман вахара белгалонаш.

Вай заман музей духхьала къаь-
нара хIамаш гойта Iергьяц, цига 
хургда мультимедийни гойтамаш, 
пхьоалле, цо таро лургья вай ноа-
халий истори дикагIа довза.

Филармони, мехктохкама 
музей санна йола гIишлош хьалъ-
яр кIоаргга маIан долаш да. Куль-
туран даькъ тIа дикагIа таро хул 
ноахалашта юкъера бувзам ле-
лабе. Къаьнарча гIалай ханаш-
ка баьхарий Iадаташ, халкъа кул-
гаговзал, ашарий, поэтически 
говзалаш лораеш, ГIалгIайчено 
дикагIа дегIайоалаю дукха къа-
маш дахача российски культу-
ран таронаш. Республикан куль-
туран моттигашка инвестицеш 
юкъеяхаро хьагойт, паччахьалк-
хе ший миIингаш массайолча 
оагIорахьара дегIайоалае хьожаш 
хилар. ГIалгIайче чIоагIлуш йоагIа 
экономически дегIаярал совгIа, 
ший белггала культуран центр 
йола моттиг санна, цига чIоагIа 
лораду дIаяхача ханардар, тешша-
ме гIа боаккхаш хургдолчун наькъ 
тIа.

ГIалгIай мехка къаман про-
екташ кхоачашъяро эгга-
ра лоархIамегIа йола вахара 
оагIонаш чулоац: дешар, дезале-
ра хьал чIоагIдар, кагирхой мас-
сайолча оагIорахьара дегIабахкар. 
Федеральни центро лоаттадеча 
новкъосталца республике дукха 
хувцамаш хилар.

ГIалгIайче я эггара зIамагIа 
йола, дукха дезал хьакхоллаш 
йола республика, цудухьа дешара 
оагIув дегIайоалаяр укхаза хьал-
харча мугIаре латт. «Кагирхой, 
бераш» яхача проектах республи-
ке хIара шера керда дешара мот-
тигаш хьакхоллаш я. Цо таро лу 
кхаь сменах дешаш хинна иш-
колаш шин сменах яха, берашта 
паргIато йола классаш, лаборато-
реш, спортзалаш, компьютерни 
техника чуйола моттигаш хьак-
холла. Юкъарча дешара моттигаш 
хьалъярал совгIа, ахча дIадохийт 
цIенхашта тоадарашта, коллед-
жашка, техникумашка техниче-
ски таронаш хьакхоллара, юкъер-
ча профессиональни дешара мот-
тигаш таханарча замо дIадехача 
беса хургйолаш.

«Дезал» яха къаман проект 
лаьрхIа я даьшта-ноаношта, бе-
рашта новкъостал лоаттадара, 
зIамига долча хана денз бера ва-
хара хьалаш тоадара. Республике 
кердайоахаш я деша даха ха йоа-
цача берий моттигаш. Къаьнара 
гIишлош кердайоахаш, тховнаш 
техкаш, чура моттигаш хувцаш 

я, укх заман мебель чулатт, тайп-
тайпара ловзараш хьакхолл, кхе-
рамзлен гIирсаш да.

ХIанз ГIалгIайчен дешара 
даькъ тIа 6 эзар совгIа саг ва хье-
хархой, хьехамчаш, цар говзалца 
тоалуш йоагIа материально-тех-
нически кIийле. 2019 шера денз, 
республике хьайийллар 49 керда-
дарий ишколаш, уж лаьрхIа я 25 
эзар дешархочоа, 50 деша даха ха 
йоацача берий урхалленаш, цига 
хургда 10 эзар бер. Цул совгIа, 
цIенхаштта тоайир, кердаяьккхар 
44 дешара фусам, ялх берий беш, 
цаI юкъарча лаьрххIача дешара 
моттиг.

Уж дика хьалаш вахара юкъе-
дахарах, кагирхоша дика толамаш 
доах: ГIалгIайчен 24 выпускника 
100 баллаш яьхар 2026 шера, ЦаI 
йола экзамен дIалуш.

Республикан дезалашка леладу 
пайда эцаш матерински капитал, 
дезала ипотека, берашта луш дола 
ахча. Цул совгIа кердайоахаш я 
унахцIенон наьна, бера моттигаш.

ГIалгIайчен кагирхой шоай та-
ронаш маьхалъяха таро йолаш 
ба. Кагирхой, 14-35 шу даьннарий 
гранташ эца бокъо я (Роскагир-
хой, кхыча моттиге гIолла) вахара 
лоархIаме проекташ – IТ–хьалаш-
кара денз, волонтёрий культуран 
яхьашка кхаччалца.

«Пушкински карта» яхача про-
граммах, ГIалгIайчен студенташ 
мах боацаш музее болх, культуран 
тIехьален даькъ тIа дакъа лоацаш 
хул. ДегIайоагIаш я кагирхой ту-
ризм, мехкагIончий проекташ, цар 
таро лу кагирхошта мехка гIолла 
наькъа баха, цун истори довза, шо-
ашта новкъостий лаха.

Къаман проекташ ГIалгIай 
мехка болх беш я нийса, дика, ди-
кача ишколо кхетам лу, тешаме 
дезала чIоагIа кIийле хьакхолл, 
республике хургдолчун наькъ тIа 
воаккх.

Россе паччахьалкхен полити-
кан керттердар да, лаьрххIача 
тIема операце бIухой, цар дезал 
хьаллацар. РФ Президента Путин 
Владимира цкъа белгалдаь 
Iийнадац; Даьхен хьашташ кхоа-
чашдеш латтараш, цар дезал хьал-
лацар паччахьалкхен керттера 
декхар да, аьнна.

ГIалгIайче дика кхоачашду 
Президента хьалхашка оттадаь из 
декхар, хIара бIухочун массайол-
ча оагIорахьара новкъостал лоат-
тадеш, иштта бIухочун дезал хьал-
лоацаш.

Республикан кулгалхоша, шо-
ашта керте Келаматанаькъан 
Махьмуд-Iаьла волаш, дукха 
бIухой, цар дезал хьаллацара нов-
къостал вIашагIделлар. Из оагIув 
даим дегIайоагIаш я наьха хьаш-
таш кхоачашде дезарга хьеж-
жа. СВО доакъашхой, цар дезал 
мукъабалийтаб цхьацца дола пач-
чахьалкхен коммунальни хьа-
лаш леладарах, Iаьдала мах бала 
ца безаш. Цар дезал хьалхарча 
аргIагIа дIаэц берий бешамашка, 
ишколашка, мах бала ца безаш 
дIайха даар да, иштта могашал то-
аяра лагерашка баха йиш я. Ву-
зашка, колледжашка багIача сту-
денташта лаьрхIа мах боацаш де-
шара моттигаш я, материальни гIо 
ду.

ГIалгIайчен лорашка бахар 
дика вIашагIделлад, санаторно-ку-
рортни дарбаш де, психологиче-
ски новкъостал де таро я бIухошта 
санна, цар дезалашта а.

Президента хьалхашка отта-
даь уж декхараш дика кхоачаш-
деш я «Даьхен лорабой» ганза пач-
чахьалкхен филиал. Цига дика а, 
сиха а кхоачашду бIухошта, цар 
дезалашта доагIаш дола пособеш, 
удостоверенеш хьаэцара хатта-
раш, иштта кхыча дешарга вала-

ра юридически новкъостал лоат-
таду. ЛаьрххIа Iомабаь болхлой 
ба хIара дезалашца къахьегаш, 
царна фу эш хьожаш - цIагIарча 
гIулакхашкара дIадоладенна 
уж балха оттабарга, хьалха тIем 
тIа човнаш хинна цIабаьхкача 
бIухошта новкъостал дарга кхач-
чалца бола болх царца дIахьош ба. 
Республике йоккха терко лоаттаю 
бейнача бIухой цIераш йицлур-
гйоацаш, цар сийле дагалоаттая-
ра; иштта сий ду тIема ветераний, 
турпалхой, царна хьаделл дагало-
аттама улгаш, ишколашка турпал-
хочун парташ.

Мехкахочун карагIдаьннар 
лоархIаш хиларо юкъар-
ло чIоагIъю. ГIалгIайчено ший 
гIулакхашца дIагойтад, СВО 
бIухой, цар дезал хьаллацар - из 
сийлен гIулакх долга, хIара бIухо 
дика ховш ва ший дезалашта 
терко лоаттаеш хилар, уж Iаьдало 
хьаллоацаш болга.

ЛаьрххIа йола тIема опера-
ци дIахьош хиларо хьагойтар 
Россе деррига халкъ цаI долга, из 
цхьоагIо, барт болаш хиларах, ка 
йоал тахан вай Даьхенна тIаена 
харцо юхатоха. ГIалгIайчен къон-
гаш а тахан царна уллув латт, 
юкъара мах бараш лорадеш, шоай 
денал, майрал, тIема декхар кхо-
ачашдара кийча хилар гойташ. 
Цо тешал ду, Россена тIабоагIа 
моллагIа бола низ, халкъ цхьана 
хиларо юхатохаш долга.

ГIалгIайче тахан иштта нов-
къостал лоаттадеш я Запорож-
ски областа Токмака бахархошта, 
тIемо дохадаь цар маьрша вахар 
меттаоттадеш дукха гуманитар-
ни, гIишлош еча эша мухь ба-
хьийтаб цига.

ГIалгIайчен гIишлонхой цига 
къахьегаш ба, йохаяь гIишлош 
тоаеш, тховнаш хувцаш, шелал 
тIаяле коммуникаце балхаш до-
ахаш.

Къаьстта терко тIайохийт тIемо 
бохабаьча наха. ГIалгIайчера 
иштта новкъостал лоаттаду де-
шара моттигашка, царна салаIа 
таро лу ахкан замах вай лагераш-
ка.

Каст-каста цига дохьийт кха-
чан даараш, молхаш, хьалхар-
ча аргIагIа вахаре эшаш дола 
гIирсаш.

Цо хьагойт, эшача вошал дара 
ГIалгIайче дакъа лаца кийча 
хилар. Республикашта юкъера 
бувзам чIоагIбеш, ГIалгIайче док-
кха дакъа дIалоацаш я Россе юкъ-
ара гIулакх дIадахьа дезача.

Цо хьагойт Россе дукхача къа-
мий барт-цхьоагIо хилар, хIара 
моттиг шийгара дакъа юкъедар 
ший керттера декхар лоархIаш я.

ГIалгIайчен керттера таро 
кагирхой. Тахан паччахьалк-
хено хьакхолл массайолча 
оагIорахьара кагирхошта йола де-
шара таронаш, шоай мехкара ара-
бала ца безаш, говзанчаш болаш 
уж хьалкхебара.

Керда дешара моттигашка ла-
боратореш, компьютерий клас-
саш, спортивни гIирсаш да. Цо 
таро лу дешархошта, зIамига 
болча хана денз, дуне довза, вай 
заман гIирсашца болх бе Iомалу, 

мехка хьалхале лелаеча предпри-
ятешка цIихеза говзанчаш хург-
болаш.

Паччахьалкхен программаш 
хиларах, къонача лорашта дика 
ахча лу, шоаш бахача мехка уж 
говзал Iомаеш болх беш хургбо-
лаш.

ГIалгIай мехка дегIайоалаеш 
я шоай гIулакх дIадоладе безам 
барашта вахара новкъостал дара 
программа, царна йола балха та-
ронаш хьакхолл.

Федеральни оагIорахьара нов-
къостал лоаттадеш хиларах; 
зIамига, юкъера бизнес дIайолае 
таро я, къонача бизнесмений 
бокъо я кредиташ эца туризма, 
юртбоахама, IТ хьалаш лоатта-
дара даькъ тIа шоай проекташ 
дIайолае.

Кагирхошта дика гуш да тахан 
шоай хьамсара мохк дегIабоагIаш 
хилар: хьалъеш я укх заман 
гIишлош, шахьараш, юрташ, 
керда таронаш хьаеллаш я.

ГIалгIайче ший хургдолчун 
тешшаме кIийле еш йоагIа; къо-
нача говзанчий таронаш лак-
хъеш, чIоагIа дезал хьакхоллаш, 
бераш кхедеш, шоай Даьхе езаш 
уж хургдолаш.

Россе Президентага Путин 
Владимирга, из ваьча денца даь-
къалавувцаш ше кхайкарал деш, 
ГIалгIайчен Кулгалхочо Келама-
танаькъан Махьмуд-Iаьлас бел-
галдир, российски паччахьалк-
хен вахар чIоагIдеш, цун дукхача 
къамий барт-цхьоагIо хургдолаш 
дукха къахьийга хилар.

Цо иштта аьлар, Путин Вла-
димира, ше паччахьалкхен доал 
деш волча юкъа дукха даьд къа-
ман хьашташ кхоачашдара, эко-
номически оагIорахьа моттигаш 
дегIакхувлара.

Келматанаькъан Махьмуд-
Iаьлас белгалду, тахан ГIалгIайче 
йоккхача Россе чIоагIа оагIув ба. 
Федеральни центро новкъостал 
дар бахьан долаш дукха хатта-
раш кхоачашде таро хилар, ишко-
лаш, дарбанчеш керда хьалъяьй; 
ЖКХ, культуран даькъ тIара хьал 
тоадаьд.

ГIалгIайче, ший мехкаца цхьа-
на чIоагIа низ хинна дIаотташ я, 
ерригача Россена тIехьа йолаш.

Моттигерча бахархоша, волон-
терий тоабаша, кагирхой боламо 
хьагойт къаман цхьоагIо хилар, 
цар массайолча оагIорахьара нов-
къостал ду лаьрххIача тIема опе-
раце доакъашхошта, уж маьр-
шача вахарга боахаш, царна фу 
эш хьожаш, цар дезал хьаллоа-
цаш. ГIалгIайчен бахархоша каст-
каста дукха новкъостал дохьийт 
бIухошта. ГIишлошъяра даькъ 
тIарча говзанчаша новкъостал ду 
мукъадаьккхача доазон тIа тIемо 
дохадаь цIенош меттаоттаде.

Цу дерригане хьагойт, феде-
ральни центро, республико цхьа-
на, барт болаш, къахьегарах эко-
номически дегIаахара керда та-
ронаш хьаеллаш хилар. Вай дук-
хача къамех латтача йоккхача 
Россе кхоане сийрда хилийтара 
шийгара дакъа юкъехьош я тахан 
ГIалгIайче а.

Баркинхой Мурад

ГIалгIайче ший культу-
ран тIехьале гойташ хур-
гья, «София» яхача кераста 
наьха культуран Iадатий 
ХII-ча Фестивале. Доккха 
кхоллама хьажар дIахьош 
да Ерригроссийски бола-
ма хьисапе, из хургья 2026 
шера тов бетта 14-ча ден-
гара, ардара бетта 31 денга 

кхаччалца. ЛаьрххIа фести-
валь хьайийллар хьалхагIа, 
«Росси» яхача Къаман цен-
тре, юртарча къахьегамхой 
Ерригроссийски кхетачен-
на чуйоагIаш яр из.

Вай республикера цу 
лоархIамеча моттиге гIоргья 
«Лоаманхо» яха Алхастера 
культуран ЦIен халхара ан-
самбль. Къонача артисташа 

«Халкъа цхьоагIо» яха ком-
позици гойтаргья цига.

Из тоаба кийчъеш я ан-
самбла исбахьален кулгалхо 
Боканаькъан Залина. Цунна 
новкъостал ду ГIалгIай Ре-
спубликан халкъа кхоллама 
ЦIен кулгалхочун гIончас Ко-
танаькъан Марема, РДНТ ис-
бахьален кулгалхочо Абдур-
закова Аьсета.

«Тхо лаьрхIа да цу фе-

стивале ГIалгIайчен культу-
ран тIехьале гойта, кIоаргга 
гIалгIай Iадаташ довзийта», 
- аьлар «Сердало» газетага 
Алхастерча культуран ЦIен 
кулгалхочо Боканаькъан 
Заретхана.«София» фестива-
ле дакъа лацар - из къонача 
начIалашта дика таро я, бер-
ригача мехка шоай цIи йов-
зийтаргья, иштта культураш-
та юкъера къамаьл хургда.

ГIазданаькъан Ахьмад

ГIалгIайчен столицан куль-
туран дегIаахара Центра 
майдан тIа дIабихьар РФ 
Тохкама комитетий исба-
хьален балха даькъ тIара 
Халкъашта юкъера шоллагIа 
бIал. Цу юкъе дакъа лоацаш 
бар Даькъастен федеральни 
куран чуйоагIача тохкама 
урхаллений викалаш. Кхе-
таче йолаш вIашагIкхийтар 

начIал дола боахама болх-
лой, цар дезал. Из яхь 
лаьрхIа яр Россе СК тоабай 
кхоллама таронаш совъяха-
ра, культуран Iадаташ лора-
дара, моттигашкарча урха-
ленашта юкъера доттагIала 
бувзам чIоагIбара.

«Исбахьален балха даькъ 
тIара яхь - из начIалашта 
юкъера яхь хинна Iац, из шо-
айла новкъостал дара, бовза-

ра, хьаллацара йола таро я. 
Тхона лоархIаме да, хIара до-
акъашхо цигара раьза волаш 
дIавахар, сага товр хилар - из 
а я котало», - аьлар ше яхьа 
доакъашхошка моаршал хо-
атташ ГIалгIайчен культуран, 
туризма министра Лаьнанаь-
къан Залинас.

Яхьаш дIаяхьар 
дIадоладелар 2018 шера, РФ 
Тохкама комитета кулгал-
хочо Бастрыкин Алексан-

дра хьаллоацаш. Карарча 
шера кхетачене вIашагIтехар, 
«ЦхьоагIонца - вай низ!» яхача 
юкъарча темо. ДикагIбарий 
цIераш йоахаш, Магасе яхье-
ваьлар 20 совгIа доакъаш-
хо, иштта Ставропола, Селий, 
Нохчий, Къилбаседа ХIирий, 
Г I а ь б а р т о й - Б а л к х а р о й , 
ГIалгIай кхоллама юкъарло-
наш. Пхе даькъах лаьттача 
балха говзала мах оттабеш яр 
тIахьажа оттаяь кхел.

ГIалгIайче дакъа лоацаш хургья «София» 
яхача кераста динца ювзаеннача фестивале

ГIалгIай мехка кхоллама яхь хилар СКФО 
тохкама урхалленашта юкъе

ГIалгIай 
Паччахьалкхен 
филармоне 
кулгалхочох, 
АьдагIий 
цIихеза 
артистка хилар
Ужахьанаькъан Хьамзат

ГIалгIайчен Паччахьалк-
хен Хамхой А. цIерагIча 
филармоне кулгалхочоа 
Iаьленаькъан Iайнайна 
«АьдагIий Республикан 
цIихеза артист» яха сий-
лен цIи елар. Из луш хилар 
чIоагIдир республикан кул-
галхочо Кумпилов Мура-
та. Иштта лакха мах отта-
бир вошал долча АьдагIий 
мехка Iаьленаькъан Iайнас 
культуран тIехьале совъяк-
кхара даькъ тIа баьча балха.

«Iаьленаькъан Iайнайна 
совгIат делар АьдагIий культу-
ран министра Аутлев Юре. Из 
кхетаче дIайихьар ардара бетта 
9-ча дийнахьа Майкопа «Наль-
мэс» яхача концертни зале, цу 
дийнахьа ГIалгIайчен Пачча-
хьалкхен филармоне артисташ 
бар цига концерта програм-
ма ийца баха. Из чуйоагIаш яр 
Даькъастен, Къулбехьен феде-
ральни куран шахьарашка га-
стролей бIал дIахьош хилара.

Филармоне тоабанна цох 
бокъонца дола цIай хилар. 
Керда цIи яларо дIахо а кхолла-
ма проекташ цхьана дIаяхьара 
бола никъ хьабелл, шин респу-
бликан культурай даькъ тIара 
таронаш дегIайоалаю.

Цу дийнахьа АьдагIий Ре-
спубликан Кулгалхочо баркал 
аьлар «Дега оаз» яхача фолк-
рок-тоаба, цунна кулгал деш 
ва Малсаганаькъан Татархан, 
иштта «Гаргареи» яхача халха-
ра ансамбла, цун исбахьален 
кулгалхо я Овшанаькъан Мад-
дан.

Наьсарен берий 
поликлинико 
ерригроссийски 
яхье толам 
баьккхар
Курскенаькъан ИбрахIим

Наьсарен-Шахьара берий 
поликлиника «Россий-
ски Федераце - 2026 шера 
дикагIа йола унахцIенон 
моттиг» я аьнна белгал-
дир къаман яхь дIахьош. 
Котбаьннарашта юкъе я 
Илдарха-ГIала шахIара дар-
банче. Иштта дикагIчарех я, 
аьнна, тIаийцар ГIалгIайчен 
шиъ лорий балха моттиг.

Къаьстта белгалбир берий 
поликлиникан кулгалхочун 
Налганаькъан Хадчата болх, 
цунна елар Сийлен грамота.

Яхь вIашагIъеллар яр Санкт-
Петербурга вахара статистикан 
Iилма-тохкама институт. Кот-
баьннараш хоржар цар дарба 
даьча нахага деннача хатта-
рашка хьежжа, иштта цар болх 
беча боахамашка царна деча 
тешалах.

Ужахьанаькъан Хьамзат

ГIалгIайчен Госавтоинспек-
тораша вIашагIбеллар бе-
рашца дIабахьа беза болх. 
Цар берашта хьалхадо-
аккхаргда наькъа бокъо-
наш малагIаш я, уж мишта 
лорае еза. Из болх къаь-
стта юххьанцарча клас-
сашка дагIача берашца бе 
лаьрхIад. Укх наькъа цар 
хержар Iаьлий-Юртара №21 
йола ишкол. Цун керттера 
маIан да, новкъа зуламаш 
нийслургдоацаш, бераш 
царех кIалхардахар. Къа-
маьл деш, наькъа полице 
болхлоша берашта дийцар 
керттерча наькъа бокъонех, 
къаьстта терко тIаяхийтар 
гурахьа наькъ тIара хьал 
массехк чоалхане дерзаш 

хилара, урамашка наькъал 
дехьабоалаш лорабала без-
ара.

«Сердало» газетага ре-
спубликан Госавтоинспекце 
болхлочо ма аллара, наькъа 
полицейскеша берашта хьал-
хадаьккхар, наькъал дехьабо-
алаш мишта лорабала беза. 
Бокъонцахьа машинаш юха-
сайца ца яьлча, «зебра» тIа 
ког ловза йиш яц, аьлар цар. 
Цар иштта берашта могадир 
баьде йолча хана, къегаш 
дола гIирсаш тIадола барзкъа 
дувхар дика да, тIаккха води-
телаша бераш дикагIа зув.

Иштта дийцар пассажи-
рашта йоагIача бокъонех. Ав-
тоинспектораша хьалхадаь-
ккхар, машинаца аравоала-
ча хана, кхерамзлен тIехкар 

дIатеха хила дезилга.
«Уж пайда луш йола уро-

каш берашца каст-каста 
дIахьош хилара бахьан да, 

уж сакхетам болаш, бехкток-
хаме, наькъа хьал кхетадеш 
хилийтар», - аьлар тхоца къа-
маьл даьчо.

Магасе 
тохкаш да, 
ондаргаш 
юкъе болаш, 
даь къоал
ГIазданаькъан Ахьмад

Магасерча зуламхой 
лохачар баьча балха 
кIийлен тIа хьадийллар 
банка чота тIара ахча 
дахьарах дола гIулакх. 
МВД шахьара тохка-
ма даькъо из зулам дар 
дIалаьрхIар РФ УК 3 
даькъа 158 статьяй «г» 
пунктаца, из да къоал 
дарах бехктокхаме озар.

«Тохкамхочо белгалдир, 
14 шу даьнна Магасе ваха 
ши саг, Кулиева урамах лат-
тача «ВАЗ-2110» автомо-
била наIараш дIакъайла йо-
ацилга хайна, цу транспор-
та чубаьлар. Цхьаннена ма-
шина наIара кисара банка 
карта корадир, из дар цу ав-
томобила водитела фусам-
наьна, из карта цар лочкъа-
дир. Цул тIехьагIа, цар цу 
картах кхаь дийнахьа шахьа-
ра тикашкара хIамаш ийцар. 
Из карта долча сага, даьна 
цIаьхха, гучадаьлар ший 
чота тIара ахча дIакхухьаш 
хилар. Цу тайпара цун хинна 
зе да 12 эзар, 178 сом», - 
аьлар «Сердало» газета-
га ГIалгIайчен МВД зарбан 
болх лелабераша.

ХIанз укх сахьате из 
гIулакх тохкаш да. Къона-
ча зуламхоша шоай бехк 
тIаийцар, шоай да-нана тIа 
а долаш. Бокъонаш лорае-
раш царца болх дIахьош ба.

ГIалгIайчера госавтоинспектораш 
берашта наькъашка лелара 
бокъонаш хьехаш ба

Баркинхой Мурад

Дабе-Юрта  массаза санна 
гуйран ярмарка дIайихьар. 
Дешара моттига болхло-
ша, иштта бераша дика 
кийчо яьяр цу цIайга. Цар 
кийчдир тайп-тайпара да-
араш, цIагIа хьаяь мерза 
хIамаш, шоай кулгаш-
ца даь балхаш. Дукха нах 
гулбелар цига. Бераша до-
аккхал деш гойтар шоай 
болх. Могашал эшаеннача 
берашта из кхетаче бокъ-
онцахьа дола цIай дар.

«Цига дакъа лоацаш 
хилар «ЦаI йолча Россе» 
«Россе гIулакх» яха феде-
ральни партийни проект 
кхоачашъярга хьожаш вола 

Хамхой Батыр, Халкъа Гул-
лама депутат Чуранаькъан 
Мустафа. Уж хьежар гойта 
оттадаьча балхашка, цигар-
ча берашца, хьехархошца 
къамаьл дир», - аьлар «Сер-
дало» газетага «ЦаI йолча 
Россе».

Из болх вIашагIбеллараша 
белгалдир, ярмарках бе-
рашта доккха цIай хиннил-
га. Шоаш цига дакъа лоа-
цаш хилар геттара доккха 
совгIат дар царна. Уж бар 
дизайнераш, даараш кийч-
дераш, пхьараш, хьехархой, 
тиканчаш. Дерригача дунен 
дай шоаш болаш санна, 
тIаийцар цар из ди. Хьехар-
хоша уж хьаллоацар, цар 
мел даьчун тIехьа бар.

Дабе-Юртарча могашал тоаеча 
ишколе-интернате гуйран ярмарка хилар

ГIазданаькъан Ахьмад

1958 шера шийлача арда-
ра бетта Къилбаседа Казах-
стана Явленка яхача юрта 
ваьча кIаьнка хаза йиш 
йолаш дацар мехкахбаь-
хача наьха белхар. Цунна 
иштта хазанзар 1944 шера 
саькура бетта, мича буг ца 
ховш, ший нах дIабугаш 
йолча цIермашина чарха-
ша кхесташ деш дола тата. 
Бакъда цунна дагадоагIаш 
дисарех да наьна бIаргаш, 
ший даь-дас лаьгIо 
деш хинна къамаьл. Да 
дIаваьлар Сале (Сайт-
Салама), ялх бутт баьнна-
ча хана. Бакъда да воацаш 
хиларца, кхыча мехкар-
ча къизача аренашка хьек-
хаш хиннача михаца цхьа-
на, цун ага тIа бисар боккха 
низ - гIалгIай мотт. Шийна 
дика къонах ва аьнна хийт-
тача сага сийна цун даь 
- дас енна цIи тIахьехаш 
яр нийсхон тIехьа ваха-
ра, шийгара дIадаккха 
гIийртар – овла – лорадара.

Гобаьккха вIалла кхоа-
чалуш йоаца, даим шийла 
мух хьекхаш йола хийрача 
мехкара аренаш яр, хIаьта 
мехкахбаьхача наьха каь-
хаташ тIа латтар доацар 
тIакхелла декъа мухьар. 
Iарчакханаькъан дезал, 
шоаш санна эзараш болча 
нахаца хьамсарча Даькъа-
стен лоамашкара арабаьлар. 
Нанас ше хийрача мехка 
цхьаь йисача турпалал дола 
никъ лехар. Цо кхевир кхо 
воI: Сали, цун боккхагIа бола 
вежарий Муса, Мустафа. Да 
воацаш бисача дезалашта 
дика оагIув бар даь-да, даь-
нана.

Казахстане, бер долаш, 
Сале яьккхача ханашца да-
гадоха башха хоза хIама 
дац, бакъда цу берало цунна 
делар кхы а чIоагIагIдар - 
нийсхо лелаяр, гIалгIай дош 
лорадар. Халача хьалаш-
ка бахача, гаьнарча, хийра-
ча мехка бисача гIалгIашта 
наьна мотт цаI мара йоаца 
йIовхало яр, деррига дита 
арабаьннача нахагара из 
баккха хала дар.

Нанас шорттига деча ла-
маза дуIаша, боккхийча 
наха сийнача лоамех, къаь-
нарча гIалаех лаьца дувцаш 
хиннача къамаьлаша хург-
волча поэта дог хьалдизар. 
Цу хана безабеннача ший 
хьамсарча гIалгIай метто дог 
дIохьадаро гаьнарча мехка 
кхувш долча бера.

1960 шера, Сале ши шу 
даьннача хана; юххера а, 
из йIаьха, мехкахбаьнна, 
шоай Даьхенга сатувсаш 
наха яьккха Iазапе ха чак-
хъяьлар Iарчакханаькъан 
дезала. Уж шоай хьамсар-
ча мехка юхабоагIа, Наь-

саре баха ховш. Юххьан-
ца кIаьнк тIаийца хинна уж 
шийла моттигаш, Казахста-
на гувнаш хувцаделар лоа-
машкара шакъа санна цIена 
доагIача Даькъастен хица, 
декача оалхазарий оазаш-
ца, лоаман зизай аренашца. 
Шоаш юха мехкабалар цар 
тIаийцар, мичахьара дера ца 
ховш даь Даьла хоза совгIат 
санна. Шоай йиса фусамаш 
юха шоай доалахьа йийр-
за хиларо гаьнаяьхар Казах-
стане лайна халонаш, шелал, 
хIаьта зIамигача Салена ха 
дIа мел йода дег чура езае-
лар ГIалгIайче, тIехьагIа цо 
ший байташца ювцаргья из.

1975 шера къона, деррига 
довза гIерташ вола зIамсаг 
вода, Наьсаре йита, Шолжа-
ГIалий тIа. ТIехьа йисар нах 
мехкахбахарах дувцаш йола 
оагIув, хIаьта хьалха цунга 
хьежаш яр Нохч-ГIалгIай 
паччахьалкхен Л.Н. Тол-
стой цIерагIча университета 
филологически факультет. 
ГIалгIай мотт геттара чIоагIа 
безаш хиннача цунна, ший 
хургйола професси харжар 
хинна Iацар из. Из дар, дика 
кхета а деш, ший къаман 
культура лораяра наькъ тIа 
из воалаш хилар.

Цу ханара хьалаш беза-
ме дар. Къаьнара лоамарой 
Iадаташ вIашагIъувш дар, 
къаман къона дийша нах 
дегIабоагIаш хиларца. Фил-
фака ченашка, уйченаш-
ка къовсамаш дар поэтиче-
ски наькъ тIа, иштта лохаш, 
тохкаш дар гIалгIай, нохчий 
меттай дешаш.

Сале кIоаргга чулоацар 
хIара шийна хеза гIалгIай 
керда дош. Метташ харах, 
ширача, дунен тIехьарча 
заман литератураех йола 
лекцеш, профессораша уж 
кхетадайташ беш хинна 
хьехам, поэтически говзал 
йолаш, тIаэцар цо.

Къаьстта универси-
тете вагIаш кхетадир 
Iарчакханаькъан Сале ше 
поэт хилар. Цун блокно-
таш сиха хьалдузаш дар 
мугIараша, из дацар ишко-
ле деша вагIача хана санна 
шеко йолаш яздеш дар. Цо 
яздора массайолча ханашка 
хургдолчох, наьха юкъарча 
дезача хIамаех - нана къон-
гашта езарах, мехкахбаьнна-
ча гIалгIай доккхалах, Даь-
къастен сатассара хозале-
нах, лаьттара ший моттиг ла-
харах. Университета вошало 
сиха тIаийцар цун начIал, 
цул тIехьагIа къонача фило-
лога байташта кепа тоха йо-
лайир Наьсарен кхален «Ле-
нина никъ» яхача газета тIа, 
иштта республикан керттер-
ча кепайоазон оагIонаш тIа - 
«Сердало» газета тIа.

1979 шера, Сали уни-
верситета тIехьарча курсе 
вагIача хана, Шолжа-ГIалий 

тIа арадаьлар цун къаьстта 
«Iуйре дика хийла» яха бай-
тий книжка. Ткъо шу даь-
ннача студента из йоккха 
таро яр. Хьалхара арадаь-
нна сборник геттара дувцаш 
дар цу хана гIалгIай лите-
ратуроведаша, йоазонхоша, 
доккхагIа долча ноахалаша. 
Цу лерхIам болча къонача 
зIамсага терко тIаяхийтар 
чIоагIагIа болча критикаша.

«Iуйре дика хийла» яха 
сборник вIашагIделладар 
байтех, уж язъяьяр 1970 ше-
рашка. ХIара байт поэта ше 
йоккхача терконца юхае-
шаш чакхйоахар ший дегах 
гIолла - из цу хана а вар 
хIара дош, из хоза дужаш 
хилар лорадеш, цун дика 
кеп хургйола оагIув лохаш.

Сога хаьттача, «Iуйре дика 
хийла!» яхача сборника цIи 
кIоаргга чулоацам болаш 
яр. Из поэт хIетта отташ 
волча хана дар, цун байташ 
ГIалгIайчен доккхача ли-
тературе го йиш яр, наьха 
дегаш йIовхалца дIохадеш 
хулар уж. Цун книжко наха 
хьаделлар шоай уйлай кхоа-
чашхиларга сатувсилга, кер-
дадарий дуне.

Цун байташ ший тайпара, 
кхычарел белгалагIа йолаш 
яр.

1980 шера диплом хьа-
ийцача, Iарчакханаькъан 
Сале университет йитар, 
Нохч-ГIалгIайчен къона оа-
зархо волаш, из кийча вар 
гIалгIай метта дош, дешар 
дIахо дIадахьа - ишкола 
улга тIа, газета оагIонаш тIа. 
ТIехьагIа, цIихезача гIалгIай 
филологаша, литературове-
даша, цу юкъе Ведажанаь-
къан Ахьмад, Малсаганаь-
къан Або, Мартазанаькъан 
Арсмак, Гаьгенаькъан Гири-
хан волаш, Iарчакханаькъан 
Салена овлангара доагIа 
дош довзаш хилар белгалду.

Университет яьккха ваьл-
ча, из Сурхо тIарча ишко-
ле балха вода, бакъда бок-
къонца бола тIахьехам хьал-
ха бар. Iарчакханаькъан Ях-
ььяй Сале болх – из дух-
хьал аргIанара урокаш иш-
коле дIаяхьарца чакхбоалаш 
бацар. Из боккха граждан-
ски бехктокхам бар, гIалгIай 
къаман хьалхашка дIаяхача 
ханашка нийсденначоа, цун 
хургдолчоа юкъера бувзам 
хотташ дар из.

Яхььяй Сале поэзи, иштта 
хьехархочун болх цхьан 
кхела ши ткъам санна хин-
над. Книжка оагIонаш тIа 
цо кхайкаду гIалгIай дош, 
хIаьта дешара классашка, из 
лора а деш, кховдаду хург-
долчунга, берий дегашка 
Даьхенцара безам кхебеш. 
1990 шерашка Даькъастен 
лаьтта хувцамаш хила дола-
делар, цунца цхьана дезагIа 
дола хIамаш а тIехьадусаш 
дар.

Къона ГIалгIайче ший 
паччахьалкхе хьакхоллаш 
мара яцар, хIаьта дешара 
хьалаш геттара во дар. Хье-
хархочун болх цхьаккха-
ча маьхе бацар; ишколаш, 
цунга хьежжа доацаш, ду-
хьалъотташ, дог ца эккхаш 
шоай болх дIахьош яр, хIаьта 
юкъарлонна йицъеннаяр ва-
хара уйла еча юкъе гIолла 
культура.

Цу хьалашка, цIихеза поэт 
ишколе юха болх бе вола-
валар тара дар ший декхар 
кхоачашде кийча хилара. 
Наьсар-Керте, цул тIехьагIа 
Сурхо тIа цо юха болх бу 
хIара дийнахьа, кхувш 
боагIача ноахала кхоане да-
гайоаллаш.

Мехкал арахьа бер долча 
хана Даьхенах хьагаш лийн-
нача цунна лоархIаме дар из 
гIа баккхар. Цо дика кхета-
дора тахан берашта гIалгIай 
мотт дIа ца хьехе, шоай мех-
ках доаккхал деш уж ца 
хуле, даьша мел хьийга къа 
зехьа долга. ГIалгIай мотт 
лорабар цун дешара про-
грамма хинна Iац, из цо ший 
доалахьара гIулакх санна 
тIаэцаш да.

Ший урокашка 
Iарчакханаькъан Сале бокъ-
онца йолча къайленашка 
бугар. Из орфографе бокъо-
наш хьийха Iацар, цо дийна 
космос санна юхайоалайора 
берашта шоай къаман белга-
ло, даьй хоза гIулакхаш, цар 
хьаькъала тIехьаленаш. Ше 
берашта хьехаш хинна эздел 
цо ше а леладу царца, ший-
гара масал гойташ.

Ха дIа мел йода из шорт-
тига дIахьош хинна болх, 
массаза беш болча хье-
хархочун балхага баьлар. 
Iарчакханаькъан Сале хье-
хамча волаш кхедаьд дукха 
ноахалаш, из ва республи-
керча балха новкъосташа 
лоархIаш. 2005-2018-ча ше-

рашка цун йоккхача балха 
говзало кхеллар «5-9 клас-
сашта дола сочиненей, изло-
женей, диктантий сборник», 
арадаьккхар «7-ча классе 
гIалгIай мотт хьехара мето-
дика», уж гIалгIай дош лора-
дерий истола тIа дада книж-
каш хинна дIадахар. «Россе 
дикагIа вола хьехархо» яха 
цIи елар цунна 2006 шера, 
иштта «ГIалгIай Республи-
кан гIорваьнна хьехархо» 
яха цIи лелаеш ва из. Шоай 
йоккха йоацача ишкола хье-
хархо воккха говзанча волга 
ховш да цига дешаш дола 
бераш а.

Эггара чIоагIагIа дола 
совгIат да Яхььяй Сайт-
Салама цо кхетам бенна, цу 
ишколе дийша баьнна бIаьш 
бола дешархой хилар, цар 
шоай дегашка леладу цун 
хьаькъале дош.

Цун хьехархочун наькъо 
хьагойтар, гIалгIай метта 
хьехархо - из йоккха профес-
си хилар. Из ва кхуврч ло-
рабер, къаман дагалоаттам, 
сий, цун мах бараш лорадер, 
сабарца цо хьакхолл ший 
Даьхен хургдар.

Яхььяй Салена журнали-
стика хилар цун литератур-
ни говзал дIахояхьара ба-
хьан, иштта къаман культу-
ра лорае таро лу моттиг. Цо 
дешара классе ший къаман 
хургдолчох дувц, хIаьта га-
зета оагIонаш тIа цо къай-
ле йоаца, кIоарга къамаьл 
ду ГIалгIайчен юкъарлонца. 
Цун къоаламо даь кепайо-
азув халкъа вахара истори 
хинна Iодуж.

Кепайоазон даькъ тIара 
цун никъ дIаболалу 1981 
шера. Цу хана къона фи-
лолог вийхар «Сердало» 
яхача къаман юкъарча га-
зета редакце. Из дар къа-
ман кепайоазув хьакхоллаш 
вIашагIделла къаьнара газет, 
цудухьа цунга хьежжа боча 

ГIалгIай дош лорадеш
ГIалгIайчен поэта, хьехархочун, журналиста 
Iарчакханаькъан Сайт-Салама вахара никъ

а лоархIаме а дар.
Iарчакханаькъан Сале 

язъеш хинна репортажаш 
белгалйоалаш хулар. Цо яз-
дора дийнача, масал гой-
тача меттаца, цун корабо-
ра къахьегамхошта юкъе-
ра терко тIаяхийта еза нах. 
Яхььяй Сале болх даим ре-
спубликан шахьарашка, юр-
ташка лела везаш бар. Цун 
кхоллама наькъа юкъе къаь-
стта йола моттиг дIалоац 
«СелаIад» яхача журнало, 
цо къонача дешархошта до-
взийт гIалгIай метта мах 
бараш, царца хьаелл къаман 
Iадатий хозал.

ТкъоалагIа бIаьшере чак-
хйоалаш хинна ха лоархIаме 
хилар Iарчакханаькъан Ях-
ььяй Салена, из лакхлу кхол-
лама наькъ тIа, цун профес-
сиональни говзала лакха 
мах оттабу, Даьхен йоазонна 
юкъе цун цIи йоалача хана. 
Цу наькъ тIа лоархIаме хул 
1985-1991 шераш. Из цу хана 
Нохч-ГIалгIайчен книжни 
издательстве болх беш вар. 
Массово-политически, деша-
ра-методически литература 
корректор, цул тIехьагIа ре-
дактор волаш, цунга кхоач 
хIара дийнахьа кепайоа-
зон оагIонца арадувла бал-
хаш. Цар кхолл, шаьръю цун 
ший стилистика, ший тай-
пара дош алар; боккхача 
лерхIамца лелаю наьха йо-
азоний тексташ. ТIехьагIа 
прозаика, драматурга наькъ 
тIа воккха говзанча хул цох.

Цу ханашка, къона, кхоа-
не йола автор ший хьамса-
ра республика йовзийташ 
хул ерригроссийски боарам 
тIа. Цун биографе белгга-
ла йола моттиг дIалоац Мо-
скве дIахьош хиннача ХIХ 
Ерригроссийски къонача 
йоазонхой кхетачене дакъа 
лоацаш из хиларо - из бар 
начIал долча наха литерату-
ран наIараш хьаеллаш бола 
боккхача мехка керттера ли-
тературан гуллам. Профес-
сиональни юкъарлоно сиха 
мах оттабир цун начIала. 
1982 шера Iарчакханаькъан 
Салех СССРа журналистий 
Союза доакъашхо хул, хIаьта 
1990 шера СССРа йоазонхой 
Союза мугIарашка дIаэц.

Цун йоазошта кепа тох 
«Молодая гвардия», «Наш со-
временник», «Аврора», «Дон» 
журналаша, иштта «Совре-
менник» яхача издатель-

ствон книжка тIа. Цу хана 
хиннача Нохч-ГIалгIайчене 
цо котало йоаккх Бадуев 
СаIида цIерагIча республи-
кан яхье, цунца чIоагIду Даь-
къастен оамал гойта таро 
йолаш вола къаман автор 
ше хилар. Цо дукхача ше-
рашка гIалгIай дош, культу-
ра лораеш къахьегарах елар 
цунна 2018 шера «ГIалгIай 
Республикан культуран 
гIорваьнна болхло» яха еза 
цIи.

Поэта каст-каста язду 
гIалгIай, эрсий меттала. «Ва-
хара бос» яха сборник ара-
даьлар 1983 шера гIалгIай 
меттала, цул тIехьагIа кхо 
шу кхы даьлча - эрсий мет-
тала. Укхаза автора дувц 
сиха йодача ханах, хозача 
хьамсарча мехках.

«Лаьттан воI» яха 
очерк тIайола цун книж-
ка арадаьлар 1988 шера, 
Iарчакханаькъан Сале цу 
тIа вувц Къахьегама Турпал 
Коазой Гоаспой Бахьаудин, 
вешта аьлча, из да цхьан 
очерках латта книжка.

«Безаман цIогIа» яха цун 
книжка арадоал 1989 шера, 
цу тIа автора язду сага без-
ама оагIонех, цун теша-
мах. «ЦIимхара ха» яха бай-
тий, поэмай книжка арадо-
ал 1992 шера эрсий метта-
ла. Цу чоалханеча хана цун 
байташта таржамаш даь-
дар эрсий цIихезача поэта-
ша Кузовлёва Татьянас (Мо-
сква), Савельев Владимира 
(Москва), Каныкин Аркаде 
(Москва), Вольский Сергея 
(Ленинград), Лапшин Вик-
тора (Кострома). «Нахаца-
ра безам» яхача байтий, поэ-
май книжканна кепа тох Ар-
хангельске, из кийчдаьр яр 
«Сердало» яха издательство 
(Магас - 2018 шу), цу тIа да 
поэта дикагIа дола духлоха-
ма йоазош.

Iарчакханаькъан Яхььяй 
Сале доккха дакъа юкъеде-
над гIалгIай мотт лорабара, 
цун дош чIоагIдара. Цун по-
этически балхаш ший тай-
пара психологе оагIонаш 
йолаш хул, уж дешаш болча 
наха цар тIа дувцар шоай 
дегах гIолла чакхдоаккх. 
Цун балхашта юкъе къаьстта 
йола моттиг дIалоацаш я 
«Къонахий бIаргашкара хий» 
яха поэма - из чIоагIа дега 
Iаткъаш бола кхоллам ба, 
Даькъастен оамала мах отта-

беш санна да цу тIа дувцар. 
«Дон» журнала тIа араяьлар 
из 80-ча шерашка. Иштта 
“Стихи.ру» сайта тIара еша 
таро я цун «Акромати Жа-
райдати» яха драматически 
поэма. Из хетаяь я дина тема, 
цу тIа дувц Iадаташ, динцара 
истори, сага чоалханеча ва-
харах.

Iарчакханаькъан Сале 
иштта язду беламе дувцараш 
а. «Иштта а хул» яхача цун 
сатирически драма тIа дувц 
вай заман вахарах, цхьацца 
дола ца доагIа хIамаш лела-
деш хиларах, ший беламца 
уж бегдоахаш.

Iарчакханаькъан Сале, 
драматурги йоацаш, поэзи 
а язъю, бокъонца долаш 
дар мара юкъе ца доак-
кхаш, лакха исбахьален гов-
зал гойташ хул цун йоазув. 
Цунна хов из наьха безам 
тIагIоргболча оагIорахьа 
даккха. Цо дукха гIалгIай 
меттала йоазош даьд, тахан 
вай вахархочун таро я уж 
ший наьна меттала деша а, 
цунца цхьана ший къаман 
мотт дегIабоалабе а, из шаьр-
бе а. Цо, таржамхочун начIал 
хилар бахьан долаш, гIалгIай 
метта яьхар Гамзатов Расула, 
Михалков Сергея хьаькъале 
байташ. Цул совгIа цо къа-
ман театра совгIат дир, «Ка-
питан Фракасс» яхача Готье 
Теофила классически рома-
нах йолча Голяков Якова те-
атральни инсценировкан-
на таржам даь. Цу тIа дика 
цхьана тарлу европан ро-
мантика, гIалгIай театральни 
говзал, таржамхочо шийна 
тIехьа сий дола деша говзан-
ча хилар чIоагIдар.

Iарчакханаькъан Сайт-
Салама деррига вахар 
дIахьош да цун шийна 
лоархIаме йолча шин 
оагIонца - Ишколи Газети. 
Къаьнарча «Сердалох» цун 
шоллагIа цIа хилар. Корре-
спондента болх бе волавен-
на, тахан «Сердало» оалача 
Кепайоазон ЦIен кулгалхо-
чун гIонча волаш хьавоагIа 
из, цо лорадеш юкъедахь 
гIалгIай дош, къаман куль-
тура. 2023 шера цунна 
кхоалагIа «ГIалгIай Респу-
бликан гIорваьнна журна-
лист» яха сийдола цIи елар.

Цо кепа тохаш арадоалаш 
долча балхаш тIа, цIаккха а 
хиннадац харц аьнна дош. 
Iарчакханаькъан Салена 
хов язде, из дешача сага ше 
мала вувц ховргдолаш, цун 
малагIа бала е дегагIоз я 
наха дIахайта могаш. Из ва 
къаман дагалоаттам лора-
беш вола поэт, цун байташа 
наьха дегашка дикагIа йола 
уйлаш сомайоах.

Цун лаьгIача оазо, хьаь-
къалеча бIарахьажаро хьа-
гойт, из гIалгIай дош ло-
радара мутIахьа хилар. 
Къаьстта цу гIалгIай дешо 
кIалхардаьккхар гIалгIай 
къам, эггара халагIча ханаш-
ка. Яхььяй Сайт-Салама ший 
мел бола низ тIабохийташ ло-
рабу гIалгIай метта лакъарг-
боаца хьаст, из ба къаьнарча 
ГIалгIайчен лаьттан тIа хург-
дар дIахо леладе дезар.

Курскенаькъан ИбрахIим

ГIалгIай мехкара Россе кхал-
наьха Союз лаьрххIа йола кхе-
таче дIахьош яр, советски 
кхалнаьха Антифашистки ко-
митет хьакхелла 85 шу дизара 
хетаяь яр из. Россе кхалнаьха 
Союз цунна чуйоагIаш я. Цу 
кхетачене дакъа лоацаш яр 
МагIалбик шахьара кулгалхо-
чун гIонча Садакъанаькъан М.

Цига гулбелар Iаьдала 
гIулакхаш тIара викалаш, юкъ-
арлон моттигий, республикан 
кхалнаьха болама доакъашхой, 
хьинар дараш. Цар дийцар юкъ-
арлон болх дегIабоалабарах, ва-
харе лоархIаме гIулакхаш кхо-
ачашдарах, бокъоний оагIонаш 
лелаярах, иштта ГIалгIайче 
с о ц и а л ьн о - э ко н о м и ч е с к и 

дегIайоалаеча кхалнаха дакъа 
лацарах.

Кхетаченна чуйоагIаш 
совгIаташ луш йола оагIув 
а хилар. Шоашкара юкъар-
лон болх, иштта республика 
дегIайоалаяра лоархIаме дакъа 
лаьцараш белгалбир.

МагIалбика тIема сийлен ша-
хьара совгIат делар, МагIалбика 
кхален керттерча № 1 йолча 
дарбанчен лора - инфекциони-
ста Батажанаькъан Хадчата. Из 
я лаьрххIача тIема операце до-
акъашхочун ГIоандалой Бахьа-
удина фусам-нана. Россе пре-
зидента Путина совгIат цунна 
делар, цо «цIеча даькъ тIа» 
дукхача деношка болх барах, 
C0VID-19 долча хана наха нов-
къостал дарах, профессе говзал 
лакха йолаш, къахетаме йолаш 
из къахьегаш хиларах.

Курскенаькъан ИбрахIим

ГIалгIайчен викалаш дакъа 
лоацаш ба «Россе кхалнаь-
ха дог» яхача Ерригроссий-
ски кхоллама фестивале. Из 
дIахьош я Майкопе. Цу май-
дан тIа гулбелар, Къулбе-
хьен, Даькъастен федераль-
ни куран, иштта ДНР, ЛНР 17 
моттигера СВО доакъашхой 
дезал. Фестиваль хетаеш я 
Россе цхьоагIон Шу хилара.

Республикера цига бахар 
лаьрххIача тIема операце до-
акъашхой, Даьхе бахьан долаш 
бейнача бIухой дезал. Царна 
керте ва «Даьхен лорабой» 
ганза моттигерча филиала кул-
галхо Абаьданаькъан Ислам.

Цар довзийт фестивала хьаь-
шашта гIалгIай къаман Iадаташ, 
культура. Цига гойта оттадаьд 

къаман тIадувхаду, керта тIа 
техка гIирсаш, иштта кулгагов-
зала балхаш. Цул совгIа, цига 
таро хургья бIухой ноаноша, 
фусам-ноаноша кийчдаьча къа-
ман даарех чам баккха.

Кхоллама программа 
дIахьош дакъа лоацаш я «Сийг» 
яха иллей-халхара композици. 
Итт шу даьннача, СВО венна-
ча бIухочун йоIа, Налганаькъан 
Рианнас ше язъяь, бIухошта хе-
таяь байташ йийшар. Фести-
валь кийчъяьр я, «Даьхен лора-
бой» Паччахьалкхен ганз.

Цу вIашагIкхетара маIан да, 
хIанз СВО тIема мугIарашка 
латтача, цу даькъ тIа бейнача, 
мичаб ца ховш болча бIухой но-
аношта, цар фусам-ноаношта 
гIойле хургьяр дар: хьаллацар, 
къамаьл дар, иштта Россе хал-
къа Iадаташ, культура лораяр.

ГIалгIайчено гойт «Россе 
кхалнаьха дог» яхача 
фестивале вай культура

Магасе дIайихьар Россе 
кхалнаьха Цхьанкхетара 
аргIанара кхетаче



ГIазданаькъан Ахьмад

Шолжа кхален культуран ЦIа 
дукхача хана денз дешара, наха 
юкъерча дийнача къамаьла, 
моттигерча культуран ваха-
ра кхуврч хинна дIаэттад. Цун 
хьаьша-да тIаэца ховш болча 
тхов кIалха цхьана сатийна-
ча залашка вIашагIдоллаш да, 
бIаьшерен хьаькъал, къона-
ла цIена хьинар, сих ца луш 
шоай къамаьл дIадахьа гуллу 
лоархIаш бола къоаной, цар 
дувц хьамсарча мехка вахар, 
цига хозаш хул берий оазаш.

Йоккха таронаш, иштта РДК 
кхоллама коллектив хиларо 
дика дIаяхьа низ лу кхален мет-
тел, республикан а йоккхий кхе-
таченаш, уж дIа мел хьоча хана 
доккха цIай хул цига. ХIара 
дIадоладеча кердача гIулакха 
тIехьа латт культуран ЦIен кул-
галхо Матенаькъан Iайшат-из 
я лакха балха говзал йола кул-
галхо, цо боккхача безамца 
дIахьу моллагIа дола лоархIаме 
вIашагIкхетар, нахацара къа-
маьл.

Цунна тешал деш да Шолжер-
ча РДК «Iадатий ишкол» хилар, 
цо таро лу кагирхошта халкъа 
хьаькъалга, дунен бакъдолчун-
га кхача.

Хувцамаш латтача дунен тIа 
лоархIаме да чIоагIа кIийле яр, 
бIаьшерашка йоала хIара къа-
ман культура лораеш хилар. 
ГIалгIайчен юкъарлонна цу тай-
пара кIийле хиннай даим Эз-
делах, иштта Iадаташ лорада-
рах. Тахан, цхьацца дола низаш 
цу тайпара мах бараш доаде 
гIертача хана, лоархIаме да из 
тамашийна проект «Iадатий 
ишкол» цига хилар. Цо шийна 
тIаэц дикагIа дола дакъа- къаман 
мах бараш диццадар, даьй хьеха-
маш кхувш йоагIача тIехьенна 
довзийтар.

Цу ишкола программа дух-
хьал лекцеш ешарца чакхйоа-
лаш яц, из да заман дийна къа-
маьл. Укхаза боккхагIбарий хьаь-
къал накъадоалаш да мехкараш-
та, кагийча наха. Дешар дIахьоча 
хана, дийнлу гIалгIай хоза 
гIулакхаш, уж таханарча денга 
кхоачаш хьадоаладаьд дIаяхача 
кIоаргача бIаьшеренашкара даь-
нна, эггара халагIа йолча ханаш-
ка гIолла чакхдаьнна хьадоагIаш 
а да; ханаш хувцаелар, истори-

чески хувцамаш латтар, дезале 
хьал кхыча беса дерзар тIехьа а 
дуташ дIахо дIахьош да уж.

ГIалгIашта юкъе даим лела-
даьд шоайла лерхIам хилар, мас-
садолча хIаман боарам лела-
бар, хоза гIулакхаш гойтар. Уж 
бIаьшерашка денз хьадоагIаш, 
вай Iадаташца дувзаденна да. 
Цудухьа «Iадатий ишколе» хье-
хам беш волча Iалбаканаькъан 
Хаважа кагирхой Iомабу Iадаташ 
кердадаха, уж диц ца де, из тахан 
лоархIаме хилар кхетаде.

ГIалгIай эздела хIара дакъа 
лорадаро, лакха культура хила-
ро, мехкараштеи кагийча нахаи 
юкъера гIулакхаш лорадаро ук-
хаза хьагойт саг воккха хиннил-
га. Цига ладувгIа ухараш Iомабу 
царех керттердар довза, из ло-
раде. ЦIена гIалгIай зIамига саг 
е йоI-саг белгалбоалаш ба хо-
зача дешашца хинна а ца Iеш, 
ше денна дош лорадарца, цIена 
уйлаш хиларца, совдола хIамаш 
ца леладеш хиларца.

Цу дикача балхо ший къаь-
стта бола пайда лу. Уж дIахо кхе-
таде болалу шоаш доккхача ис-
торе цхьа дакъа хилар, къаьнар-
ча Iадатий тIехьале шоаш хилар. 
Уж декхарийла ба, уж лора 
а деш, дIахо дIадахьа, тIехьа 
тIайоагIача ноахалашка уж кха-
чийта.

«Iадатий ишколо» хьагойт 
даьша вайна дитар, цар хье-
хам. Из дIаяхача ханашка хин-
нар дац, уж да хургдолчун ткъа-
маш, цо таро лу кхувш йоагIача 
тIехьенна ший лаьтта чIоагIа 
латта, ший юхьмараш, къаман 
белгало укх дунен тIа лораеш 
яха.

«Iадатий ишколе» дIахьош 
хинна аргIанара тема яр 
«ГIалгIай къаман Iадатий 
маIанаш - Iадатий боарамах 
мишта хила веза». БIаьшерашка 
денз хьадоагIа мах бараш до-
взийтар цига. Цу кхетаче дакъа 
лоацаш бар ГIажарий-Юртарча 
№5 йолча ишкола дешархой. Из 
дIахьош гулбелар хьехамчаш, ка-
гирхой, беза хьаьший, уж къа-
ман Iадаташ лорадара тIехьа шо-
ашкара дакъа юкъеда кийча бар. 
Царна юкъе вар Шолжа кхален 
администраце кулгалхочун дек-
хараш кхоачашдеш вола Йов-
лой Осман. Иштта цига дакъа 
лоацаш хилар моттигера дукха 
культуран болхлой.

Укх наькъа «Iадатий ишко-

ла» кулгалхочо шийна хьалхаш-
ка оттадаь керттера декхар дар, 
къаьнара Iадаташ, эхь-эздела 
гIулакхаш юхадоаладар, уж кер-
дадахар, уж дувцаш дийна къа-
маьл дIадахьар. Цига ладувгIаш 
хиннараша къоастадир шоай хье-
хамчаца цхьана вахара хьалаш, 
царга гIолла дийцар гIалгIай 
гIулакхех, къаман эзделах.

Тешаме къамаьл деча дий-
цар лораде деза гIалгIай хьаьша-
да тIаэцара Iадаташ, иштта дег 
чура доагIаш дола воккхагIвар 
лархIар. Къаьстта йола терко 
тIаяхийтар дезале йиIигаш кхе-
яра, цо дIалаца деза дакъа бел-
галдир – уж цIен кхуврч лорабе 
безаш ба, цунна нийса хила беза 
луш бола кхетам, иштта тIабувха 
гIирс. Доакъашхоша дийцар ка-
гийча наха, мехкарашта юкъера 
гIулакх мишта лораде деза, хур-
гйолча несийна ха дезар фуд, 
иштта да-нана шоай берий хург-
долчун хьалхашка боккхача бех-
ктокхаме хиларах.

Из къамаьл дIахо дIахьош 
Йовлой Османа къонача ноаха-
лашка кхайкарал дир, цо бел-
галдир массахана лоархIаш хин-
над воккхагIчун, даь-наьна сий 
деш хилар. Цо иштта хьалхадаь-
ккхар эхь-эздел леладара боарам 
мишта хила беза, из ноахалгара 
ноахалга кхоачаш дIахьош хила-
рах дийцар - воккхагIчунна никъ 
битар, из хьалхагIа йистхилий-
тар, наьха къамаьла юкъецалел-
хар, шийна деш дола хьехар хьа-
эцар.

Цу тайпара дешар дIахьош 

хиларах «Iадатий ишкола» де-
шархой керттердар дика кхета-
деш ба - низ а, къаман хургдар 
а тийша да, лора а деш культу-
ран мах бараш тIехьенга кхачий-
тарах.

Эздел леладаро ше а ший 
тайпа а лакхача мугIаре доаккх. 
Ше мел вах а ший цIи лораю. 
Цо вахара хьал ший хила деза-
ча боараме лоаттаду, эздел ле-
ладарах цхьаккха саг эшам 
болаш висавац, цо хьалхадоаккх 
зIамагIчо воккхагIвар лархIа ве-
зилга, хIаьта воккхагIвар а ше 
лархIийта ховш хила везилга, 
иштта маIа саг ва кхалсаг лорае 
езар, цо ший гIулакхашца лора-
ду цун сий.

Уж деррига гIулакхаш лора-
деш, эггара халагIа йолча ха-
нашка чакхбаьлар вай даьй. 
Цу бIаьшеренашкара денз, 
хьадоагIа сий дола даьй Iадаташ 
да тахан вайна хьалхашка нийса 
вахара никъ Iобуллаш дараш. 
Уж довза дезаш ва хIара гIалгIа, 
цо тIехьенгара тIехьенга кхоа-
чаш дIадахьа деза эхь, эдел, сий 
дола гIулакхаш. Уж хаттараш 
дар цига вIашагIъеллача кхета-
че дувца оттадаь хиннараш. Юх-
хера а, «Iадатий ишкола» кхета-
че чакхйоалаш, Шолжа кхален 
культура ЦIен кулгалхочо Мате-
наькъан Iайшата баркал аьлар 
ГIажарий-Юртарча №5 йолча 
ишкола кулгалхочоа Тебой Ма-
динайна, даима хьинар долаш, 
дешархошца болх дIахьош из хи-
ларах, цунца цар таро хул шоай 
начIал хьаделла.

Ноахалашцара бувзам
Кхувш йоагIача тIехьенна даьй васкеташ довзийт

Буро тIарча 
тIема училищен 
курсанташта, 
сийленг 
хьаделларгда 
ГIалгIай мехка
Ужахьанаькъан Хьамзат

ГIалгIайчен МагIалбика 
кхале кийчо еш ба, Буро 
тIарча тIема училищен 
курсанташта дагалоатта-
ма улг хьаделлара. Из хе-
таду С.М.Кирова цIерагIча 
Буро тIарча тIема учи-
лищен курсанташта, 
МагIалбик лораеш хинна-
ча лоархIамеча тIема опе-
раце сийленца шоаш цар 
гойтарах. Сийленг оттаду 
СоагIапча, из цига отта-
дар могадир, иштта дакъа 
лаьцар Даькъасте гIолла 
йолча Россе МВД Керттер-
ча урхаллено.

1942 шера тов бетта нем-
ций бIу чугIертар Алханчурт-
ски атагIе, из мехкдаьттанна 
тIакхача лаьрхIа бар. ДикагIа 
йолча вермахта танкашта, СС 
«Викинг» бIуна духьалъэттар 
бала кийча болаш ЦIеча Эска-
ра бIухой, царна юкъе турпа-
ла латар гойтар С.М. Кирова 
цIерагIча НКВД Буро тIарча 
тIема училищен курсанташа.

Училище вIашагIбеллар 
танкашта духьала тIом бара 
долча герзаца кийчо яь 
бола бIу. МагIалбика кха-
лен даькъ тIа Даькъасте як-
кхара тIавоагIаш хинна-
ча моастагIчунна духьалъэт-
та, къонача курсанташа денал 
гойтар. Духьалдеттача герза, 
шеко йоацаш, тIаболхаш бар 
уж, моастагIчун бронетехни-
ка шоашта гаргаеча, тIом бара 
долча герзаца еттар цунна 
курсанташа. Цхьан дийнахьа 
25 немций танк йохайора цар.

БIухошта эггара халагIа 
дера 1942 шера тов бетта 28 
гIа ди. Цу дийнахьа дукха цIий 
Iодахар. Иштта къиза лаьтта-
ча тIема мугIарашка белгал-
баьннача цар цIераш цIаккха 
йовргйоацаш язъяьй исторе 
оагIон тIа.

Баркинхой Мурад

«Дешархошта лаьрхIа куль-
тура» яхача Ерригроссий-
ски культурно-дешара про-
ект кхоачашъеш, Наьсарен 

культуран ЦIагIа «Эрсий 
матрёшка - Россе хIайкал» 
яха литературно-ашарий 
композици дIайихьар. Из 
кхетаче дIаяхьара керттера 
маIан дар, кхувш йоагIача 

тIехьен культуран мах 
бараш довзийтар.

«Кхоллама кхетаче 
дIахьош яр Исмейланаь-
къан Лема, КIуренаькъан 

Iайна. Программа чудоагIаш, 
РДК исбахьален кулгалхо-
чо КIуренаькъан Iайнас из 
дахчан теник хьаяьнна та-
машийна истори довзийтар. 
Дешархошта дайзар из Россе 

Наьсарен кхален дешархошта 
довзийтар эрсий матрёшкай истори

Курскенаькъан ИбрахIим

ГIалгIайче дIахьош яр «Хьа-
елла ГIалгIайче» яха блог-тур. 
ГуржегIара, Абхазий мехка-
ра, Белоруссера СМИ викалаш, 
блогераш республикага хьо-
жаш бола массехк ди дар.

Хьаьший республике баьх-
кар ардара бетта 9-ча дийна-
хьа. ШоллагIча дийнахьа уж 
бахар ЖIайрахьа кхале, уж 
хилар Тхьаба-Ерд оала элгац 
долча, иштта Пхьуй, Аьга-Кха-
лан гIалаш ягIача. Пхьуй баха-
ча хана, царна дайра историче-
ски тIехьале меттаоттаяра бал-
хаш дIахьош хилар. Цул совгIа, 
блогераш ЦIайлоама дукъ тIа 
хилар.

Ардара бетта 11-ча дийнахьа 
из тоаба Маьтлоам тIа яьлар. 
Уж наькъа арабаьлар геттара 
Iуйрийна, цу наькъо дIалаьцар 
бIарчча ди. Из болх чакхбаьнна-
чул тIехьагIа, хьаьший тIаийцар 
«Кушта»: царна лаьрхIа пхьор 

оттадир, экскурси дIайихьар.
Доакъашхошта экскурси яра 

чудоагIаш гойтар республикан 
столица, уж хилар Барта ГIала 
йолча, иштта цар вIашагIкхетар 

хилар ГIалгIайчен культуран, 
туризма министраца Лаьнанаь-
къан Залинайца.

Блог-тур чакхъяьлар арда-
ра бетта 13-ча дийнахьа. Из 

болх вIашагIбеллараш тешаш 
ба; хьаьшашта  ГIалгIайчен та-
ронаш йовзаргья, цар шоаш-
та хийттар нахаца декъаргда, 
аьнна.

Кхаь мехкара блогераш ГIалгIайче йовзаш 
хилар, блог-тура чудоагIаш

эггара чIоагIагIа йовзаш 
йола теник мишта хилар; 
цул совгIа дезала Iадаташ 
лорадеш дола хIайкал санна 
эрсий фусамашка из лелаеш 
хилар.

Кхетаче дIахьош хинна-
чо иштта дийцар, матрёшка 
кеп, цун чура зIамига тени-
каш чIоагIа тIехье хьакхол-
лара белгало хиннилга, из 
иштта хьадоагIаш да дук-
хача бIаьшерашка денз»,- 
аьлар «Сердало» газетага 
Наьсарен кхален культуран 
ЦIен кулгалхочо Дзейтанаь-
къан Тимура.

Довзара экскурси яьнна-
чул тIехьагIа, дIайолаелар 
программа интерактив-
ни оагIув, цига берий таро 
хилар шоай начIал гойта. 
Къоаламаш, басараш бедех-
ка, уж болабелар каьхата тIа 
матрёшка сурташ дехка.

Берашта дагаухар матрёш-
кашта хетадаь дола дукха 
хIамаш: байташ, иллеш, да-
гардергаш.

«Сакъердаме косынка» 
яха ловзар, иштта спортив-
ни ловзараш хилар цига, цо 
вIашагIтехар доакъашхой, 
царна дукха белам белар. 
Эггара чIоагIагIа безам 
тIабодаш яр «Сакъерда-
ме матрёшка» яха яхь, цига 
бераш чIоагIа гIаддахадар.

Наьсарен РДК дIахьош 
хинна кхетаче безаме а, бе-
рашта эшаш а яр. Кертте-
ра да- ловзарашка гIолла, 
матрёшка тахан а ноанала, 
хьувкъама, йIовхала, дезала 
чIоагIон белгало хилар бе-
рашта довзийтар.

ОБЪЯВЛЕНИЯ
Утерянный диплом 

№11959ф, выданный РГУП г. 
Ростов-на-Дону в 2019 г. на 
имя Шанхоева А.А-Х. (Орло-
ва Макара Александровича), 
считать недействительным.

-------------------------------------
Утерянный диплом 

№23462ф, выданный РГУП г. 
Ростов-на-Дону в 2022 г. на 
имя Шанхоева А.А-Х. (Орло-
ва Макара Александровича), 
считать недействительным.

-------------------------------------
Утерянный аттестат о не-

полном среднем образова-
нии серии А №3482966, вы-
данный СОШ №1 г. Назрани 
в 1997 г. на имя Тамасханова 
Исмаила Мусаевича, считать 
недействительным.

-------------------------------------
Утерянный аттестат серии 

06 АА №0010179, выдан-
ный СОШ №2 с.п. Кантыше-
во в 2009 г. на имя Мерешко-
ва Магомеда Багаудиновича, 
считать недействительным.

-------------------------------------
Утерянный аттестат 

№00624008679482, выдан-
ный СОШ №19 г. Назрани 
в 2024 г. на имя Цицкиева 
Муслима Тимурлановича, 
считать недействительным.



www.serdalo.ru

СПОРТ16
№ 39 (12766) Ардара бутт 15 ди 2026 шу

Ужахьанаькъан Хьамзат

Соче «Дагомыс» яхача 
унахцIенон комплексе 
дIайихьар «Лаура: Лоамий 
кхайкар» яха Iаддалхой яхьаш. 
Из кхетаче вIашагIъеллар вар 
«Вайнах» яхача Къаман-куль-
туран центра кулгалхо Мал-
саганаькъан Аюп. Из хетайир 
цIихеза гIалгIай альпинист-
ка хиннача Албохчанаькъан 
Лейлайна.

«Россе цхьоагIон Шу хила-
ра чуйоагIаш хинна кхетаче 
хетайир, цIихезача российски 
альпинистканна, шозза Эве-
рест лоам тIа яьннача гIалгIай 
кхалсага Албохчанаькъан Сул-
тана Лейлайна. Моаршал хоат-
тача дешашца гулбеннарашка 
къамаьл дир къамий юкъарлон 
Совета кулгалхочо, «Дагомыс» 
яхача унахцIенон комплекса 
керттерча кулгалхочун гIончас 
Чеботарь Константина, Сочи-
Шахьара администраце ваха-
ра политкан даькъа кулгалхо-
чо Асланов Ильгама, «СихагIа, 
ДикагIа» яхача дика гIулакхаш 
лоаттадеча ганза кулгалхочо 
Оприц Юле. Из кхетаче хьай-
ийллар яхьаш вIашагIъехкача 

«Вайнах» яхача Къаман-куль-
туран центра кулгалхочо Мал-
саганаькъан Аюпа. Цо белгал-
дир, цIихеза спортсменка дага-
лацар, Россе халкъа цхьоагIо, 

барт чIоагIбар лоархIаме долга. 
Яхь дIахьош яр шахьара вете-
раний Совета зарбан болх ле-
лабу Лукьянова Кристина. Из 
хьаьшашта духьалъера ший 

Iадатий оагIонаш гойташ бола 
гIирс тIабувхаш, цунца хьагой-
таш ше уж лорадеш хилар», 
- аьлар «Сердало» газетага 
ГIалгIайчен Миннаце.

Кхетачен кхоллама дакъа 
дIахьош, дукха программаш 
юкъеяьхар. Малсаганаькъан 
Элберда, Замирас гулбенна-
рашта гойтар гIалгIай хал-
хар, хIаьта поэтесса, Куба-
на йоазонхой Союза доакъаш-
хо йолча Соловьева Людми-
лас ГIалгIайченна хетаяь бай-
таш йийшар. Из кхетаче сийр-
даяьккхар шоай ашарашца Си-
ухина-Невидомская Светланас, 
«КомпроМисс» яхача дуэта.

Спортивни даькъ тIа дикагIа 
бола толам баьккхар «Соче-
ра белорусаш» тоабо, 15 балл 
йолаш, дошо совгIат даьккхар 
цар. Цхьа балл царел чухь-
нахьа мара бацар «Дег тIара 
мархIадохк» яхача АНО дото 

совгIат даьккхараш, кхоалагIа 
моттиг кхаьчар 7 балл йолча 
толамца «Соче эпсараш» яхача 
тоаба.

Спортивни даькъ тIа 
вIашагIкхетар хилар Сибрен, 
Донбасса мехкахой, Татрий ав-
тономе, Киргизе викалий, «Вай-
нах» центра, шахьара ветера-
ний Совета, Славаьний був-
замхой, моттигерча йоазонхой 
юкъарлон, Пушкински библи-
отекай, иштта кхыбарий. Юх-
хера яхьаш чакхйоалаш «Ма-
шара Iадсаькх» кхессар, из 
доттагIала, къамашта юкъерча 
барта, цхьоагIон белгало яр. Цу 
тайпара, «Лаура: Лоамий кхай-
кар» массаза хулача спортал 
тIехъяьлар. Цох къамашта юкъ-
ера барт чIоагIбара, культуран 
тIехьале лораяра, цIихезача 
мехкахой дагалоаттам лелаба-
ра лоархIаме майда хилар.

Соче дIайихьар альпинистка хиннача 
Албохчанаькъан Лейлайна хетаяь Iаддалхой яхьаш

Правительство Республики Ингушетия
(уполномоченный орган, которым рассматривается хода-

тайство об установлении публичного сервитута)
Цель установления публичного сервитута: «Газопровод 

высокого давления, протяженностью 63940 м.п., Литер:А, со-
стоящее из межпоселковых газопроводов и газораспредели-
тельных пунктов под литерами с «А1» до «А37» на террито-
рии Назрановского района Экажево-Сурхахи Республики Ин-
гушетия».

Адрес или иное описание местоположения земель, зе-
мельных участков, в отношении которого испрашивается 
публичный сервитут:

Публичный сервитут в отношении земель и земельных 
участков сроком на 10 лет в целях реконструкции и эксплуата-
ции объекта газового хозяйства «Газопровод высокого давле-
ния, протяженностью 63940 м.п., Литер:А, состоящее из меж-
поселковых газопроводов и газораспределительных пунктов 
под литерами с «А1» до «А37» на территории Назрановского 
района Экажево-Сурхахи Республики Ингушетия» в отноше-
нии земель, государственная собственность на которые не раз-
граничена, согласно Приложению №1 «Графическое описание 
местоположения границ публичного сервитута»:

- 06:04:0000000:677, Республика Ингушетия, Назрановский 
район, с.п. Экажево;

- 06:04:0600004:1691, Республика Ингушетия, Назранов-

ский район, с.п. Экажево;
- 06:06:0100001:25, Республика Ингушетия, г. Магас;
- 06:04:0000000:353, Республика Ингушетия, Назрановский 

район, с.п. Экажево;
- 06:04:0600001:3128, Республика Ингушетия, Назранов-

ский район, с.п. Экажево;
- 06:04:0000000:564, Республика Ингушетия, Назрановский 

район, с.п. Экажево;
- 06:04:0000000:565, Республика Ингушетия, Назрановский 

район, с.п. Экажево;
- 06:04:0000004:136, Республика Ингушетия, Назрановский 

район, с.п. Экажево;
- 06:04:0000006:335, Республика Ингушетия, Назрановский 

район, с.п. Экажево
Адрес, по которому заинтересованные лица могут озна-

комиться с поступившим ходатайством об установлении 
публичного сервитута и прилагаемым к нему описанием 
местоположения границ публичного сервитута, время при-
ема заинтересованных лиц для ознакомления с поступив-
шим ходатайством об установлении публичного сервитута

- Министерство имущественных и земельных отношений 
Республики Ингушетия, адрес: 368101 Республика Ингуше-
тия, г. Назрань, пр. Базоркина, дом 70.

Адрес, по которому заинтересованные лица могут по-
дать заявления об учете прав на земельные участки, а 

также срок подачи указанных заявлений
Министерство имущественных и земельных отношений Ре-

спублики Ингушетия, адрес: 368101, Республика Ингушетия, 
г. Назрань, пр. Базоркина, дом 70, в течение 15 дней со дня опу-
бликования сообщения о возможном установлении публично-
го сервитута в порядке, установленном для официального опу-
бликования (обнародования) правовых актов поселения, го-
родского округа, по месту нахождения земельного участка и 
(или) земель, указанных в пункте 2 данного сообщения.

Официальные сайты в информационно - телекоммуни-
кационной сети «Интернет», на которых размещается со-
общение о поступившем ходатайстве об установлении пу-
бличного сервитута - https://mizo-06.ru/ 

Дополнительно по всем вопросам можно обращаться:
Общество с ограниченной ответственностью «Альянс-

Групп»:
386140, Республика Ингушетия, город Назрань, ул. Солнеч-

ная (Насыр-Кортский Административный Округ Тер.), д. 25. 
Тел.: +7-938-343-04-04.

Графическое описание местоположения границ публично-
го сервитута, а также перечень координат характерных точек 
этих границ размещено на официальном сайте Министерства 
имущественных и земельных отношений Республики Ингуше-
тия  https://mizo-06.ru/

Сообщение о возможном установлении публичного сервитута


